
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑎᖅᑲᐅᓯᐊᑦ ᒥᓂᔅᑕᒦᖓᖅᑐᑦ
ᑕᒪᓐᓇ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ ᐃᓕᖅᑯᓯᖃᒃᑎᑕᐅᑎᓪᓗᒍ ᐅᓄᖅᑐᓂᒃ ᐱᔭᕐᓂᖏᑦᑐᐊᓗᖕᓂᒃ 
ᐊᑲᐅᖖᒋᓕᐅᕈᑎᖃᕐᓂᖓᓄᑦ, ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᒋᐊᕈᑎᒃᓴᖅ (ᓴᓇᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᔪᖅ) ᑐᕌᒃᓯᓇᓱᐊᕐᒪᑦ ᐱᓕᕆᐊᖃᕋᓱᒡᓗᓂ ᐱᓕᕆᐊᖑᖁᔭᐅᔪᓂᒃ ᐊᒃᑐᐃᔪᓂᒃ ᐱᔭᐅᑎᑕᐅᔪᑎᑦ ᓈᒪᖕᓂᖏᓂᑦ, 
ᐊᑐᖅᑕᐅᔪᓐᓇᕐᓂᖏᓂᑦ ᐊᒻᒪᓗ ᐊᑭᑐᓗᐊᖏᓪᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥᐅᓂᒃ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐅᖃᐅᓯᖃᑦᑎᐊᕐᒪᑦ ᐅᓄᖅᑐᓂᒃ ᐱᓕᕆᒋᐊᕈᑎᒃᓴᓂᒃ ᐱᓕᕆᐊᖑᔭᕆᐊᓕᖕᓂᒃ ᓄᓇᕗᑦ 
ᒐᕙᒪᒃᑯᓄᑦ (GN) ᐱᓕᕆᕕᐅᖃᑎᒌᑎᒍᑦ ᐱᓕᕆᖃᑎᒋᒡᓗᑎᒃ, ᐅᕝᕙᓗᓂᑦ ᐱᓕᕆᖃᑎᖃᕐᓗᑎᒃ, ᐱᓕᕆᐊᖑᖁᓪᓗᒍ ᓄᓇᕗᑉ 
ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ. ᐱᓕᕆᐊᖃᕋᓱᓗᐊᖖᒍᐊᕐᒪᑦ ᖃᑦᓯᑲᓪᓚᖕᓂᒃ ᐱᓕᕆᐊᖑᓇᓱᐊᖅᑐᓂᒃ, ᐃᓚᒋᔭᐅᓪᓗᓂ 
ᓯᕗᒧᑦ ᐊᕝᓗᖅᑕ ᐱᓕᕆᐊᖑᑎᓐᓇᓱᐊᖅᑕᖏᑦ ᐱᔭᐅᑎᑦᑎᖁᓗᒋᑦ ᐆᒪᖁᑎᑐᓗᐊᖏᓐᓂᖅᓴᓂᒃ ᐊᒻᒪᓗ ᐊᑭᑐᓗᐊᖏᑦᑐᓂᒃ 
ᐋᖅᑭᒃᓯᔪᑎᒃᓴᓂᒃ, ᐊᒻᒪᓗ ᐱᔭᐅᔪᓐᓇᖅᓯᖁᓗᒋᑦ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᐱᔭᐅᖔᕈᓐᓇᕐᓗᑎᒃ ᐊᒻᒪᓗ ᐱᔭᐅᖔᕈᓐᓇᖅᑐᑦ 
ᐊᑐᐃᓐᓇᐅᑎᑕᐅᕗᑦ  ᓈᒪᒃᑎᖅᓯᒪᓂᖅᓴᐅᖁᓗᒋᑦ ᐊᔾᔨᒌᖏᓐᓂᖏᓄᑦ ᐱᔭᐅᔭᕆᐊᓕᑦ ᓄᓇᕗᒻᒥᐅᓄᑦ, ᐱᖃᓯᐅᑎᓗᒋᑦ ᐱᔭᐅᔭᕆᐊᓕᑦ 
ᐅᓄᖅᓯᕙᓪᓕᐊᓂᖏᓄᑦ ᐃᓐᓇᑐᖃᐃᑦ ᐊᒻᒪᓗ ᒪᒃᑯᒃᑐᑦ ᐃᓄᒋᐊᒡᓂᖏᑦ. ᐊᑕᐅᑦᑎᒃᑰᕐᓗᑎᒃ, ᑕᒃᑯᐊ ᐱᓕᕆᒋᐊᕈᑎᑦ ᐃᑲᔪᕐᓂᐊᕐᒪᑕ 
ᐱᓕᕆᒋᐊᕈᑕᐅᔪᒧᑦ ᑐᕌᒃᑕᐅᔪᒪᔪᒧᑦ, ᑎᑭᑕᐅᔪᒪᔪᒧᑦ ᐊᒻᒪᓗ ᐱᓕᕆᐊᖑᔪᒪᔪᒧᑦ ᓯᕗᒧᐊᒃᑎᑕᐅᓚᐅᖅᑐᓄᑦ ᓄᓇᕗᑦ ᒐᕙᒪᒃᑯᓂᑦ 
ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕋᖃᖏᑦᑐᓕᕆᓂᕐᒧᑦ ᓴᓇᓯᒪᓂᕐᒧᑦ ᐋᖅᑭᒃᓱᖅᓯᒪᓂ (2012), 
ᐊᒻᒪᓗ ᐱᓕᕆᒋᐊᕈᑎᒃᓴᖅ (2013). 

ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐱᓕᕆᒋᐊᕈᑎᑦᓴᖅ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᔪᑕᐅᓇᓱᒃᑎᑦᑎᖕᒪᑦ ᓄᓇᕗᑦ ᒐᕙᒪᒃᑯᓐᓂ 
ᖁᓚᐅᓯᒪᓪᓗᓂ ᐱᓕᕆᐊᖑᖁᔭᐅᔪᖅ ᐋᖅᑭᒃᓯᔭᕆᐊᖃᕐᒪᑦ ᐱᔭᐅᔭᕆᐊᓕᖕᓂᑦ ᒪᒃᑯᒃᑐᓄᑦ ᐊᒻᒪᓗ ᐅᓄᖅᓯᕙᓪᓕᐊᔪᓄᑦ 
ᐃᓄᒋᐊᒡᓂᐅᔪᓄᑦ ᑭᒡᓕᓕᓯᒪᑎᓗᒋᑦ ᑮᓇᐅᔭᑎᒍ ᐱᓕᕆᔪᑎᒋᔪᓐᓇᖅᑕᖏᑦ. ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ 
ᐱᓕᕆᐊᖃᖃᓯᐅᔨᔭᕆᐊᖃᕐᒪᑦ ᑭᖖᒍᕐᖑᑎᔭᒃᓴᒥᒃ ᐊᑐᕈᒫᕐᓂᐊᖅᑐᓕᐅᖏᓗᐊᕈᑎᒥᒃ ᓄᓇᕗᑉ ᐋᖅᑭᒃᓱᖅᓯᒪᓂᖓᓂ ᐱᒋᐊᓚᐅᖅᑐᒥ 
ᓯᕗᓂᖓᓂ ᓄᓇᕗᑦ ᓴᖅᑭᑕᐅᓚᐅᖅᑎᓐᓇᒍ. ᐃᓘᓐᓇᑎᒃ ᑕᒪᒃᑯᐊ ᐋᖅᑭᒃᓯᒪᓂᐅᔪᑦ ᐱᑕᖃᕆᐊᖃᓚᕆᒡᒪᑕ ᑐᕌᕐᓂᖏᓄᑦ ᐱᔭᐅᖁᓗᒋᑦ 
ᓈᒻᒪᒃᑐᑦ, ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐊᑭᑐᓗᐊᖏᓗᑎᒃ ᐃᒡᓗᖃᒃᑎᑦᑎᔪᑎᑦ ᓄᓇᕗᒻᒥ. 

ᐱᓕᕆᐊᖃᕐᓂᖅ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓᓂᑦ ᑕᒪᓐᓇᓗ ᓄᓇᕗᑦ ᒐᕙᒪᒃᑯᓂᑦ ᐱᓕᕆᐊᖑᔭᕆᐊᖃᕐᒪᑦ 
ᑲᑐᔾᔭᐅᓗᓂ ᐊᒻᒪᓗ ᐱᓕᕆᐊᖑᔪᓐᓇᖏᒻᒪᑦ ᐃᓄᑑᔾᔭᐅᓗᓂ. ᑲᔪᓯᓪᓗᑕ ᐃᖃᓇᐃᔭᖃᑎᒋᒡᓂᑦᑎᓐᓂ, ᓂᕆᐅᒃᐳᖓ 
ᐱᓕᕆᐊᖃᕐᓂᐊᕐᓂᑦᑎᓂᑦ ᐋᖅᑭᒋᐊᓕᖕᓂᑦ ᐊᒻᒪᓗ ᐃᖃᓇᐃᔭᖃᕐᓗᑕ ᑐᕌᕐᓗᒍ ᐊᑐᓕᖅᑎᑦᑎᓂᖅ ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥ. 

ᑎᑎᕋᕐᒃᑐᕐᒃ,

ᒪᓕᒐᓕᐅᖅᑎ ᔪᐊᔾ ᑯᒃᓱᒃ
ᒥᓂᔅᑕ ᑲᒪᒋᔭᖃᕐᒃᖢᓂ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ

ᑐᓴᖅᑕᐅᖁᔭᐅᔪᑦ 
ᐃᒃᓯᕙᐅᑕᖃᒃᑎᒥᖔᖅᑐᑦ
ᑐᖖᒐᓱᒃᑎᒃᑲᑦᑎᒍ ᐃᖃᓇᐃᔭᖑᓂᖓ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ ᐃᒡᓗᖃᒃᑎᑦᑎᔪᑎᓂᒃ (ᓴᓇᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᔪᖅ) ᐱᓕᕆᒋᐊᕈᑎᒃᓴᐅᓗᓂ, ᐊᑯᓂ-ᑕᐅᕗᖓᑐᖃᒃ ᐱᓕᕆᒋᐊᕈᑎᒧᑦ ᐸᕐᓇᒍᑎ ᓴᕿᑎᑦᑎᓪᓗᓂ ᓄᓇᕗᑦ ᒐᕙᒪᒃᑯᑦ 
ᐱᓕᕆᒋᐊᕈᑎᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᖃᖏᑦᑐᓕᕆᓂᕐᒧᑦ ᓄᓇᕗᒻᒥ. ᑕᐅᕗᖓᒃᑲᓐᓂᖅ ᐃᑲᔪᖅᓱᐃᒃᑲᓐᓂᕐᒪᑦ 
ᑕᐅᑐᒐᕆᔭᐅᔪᒥᑦ ᐋᖅᑭᒃᑕᐅᓯᒪᔪᒥᑦ ᓄᓇᕗᑦ ᒐᕙᒪᒃᑯᖏᓐᓂᑦ 2014-2018 ᐱᓕᕆᐊᖑᖁᔭᐅᔪᑦ ᓯᕗᒧᑦ ᐊᕝᓗᖅᑕᒧᑦ 
ᐃᒪᓐᓇᐅᔭᕆᐊᖃᓪᓚᕆᖕᒪᑕ ᓄᓇᓕᑦ ᓴᖖᒋᔫᓗᑎᒃ ᐊᒻᒪᓗ ᐃᓚᒋᑦᑎᐊᕐᓗᑎᒃ ᐊᒻᒪᓗ ᐃᒻᒥᓂᖅᓱᖅᑐᑦ ᐱᓕᕆᔪᓐᓇᕐᓂᓖᒃ ᐊᒻᒪᓗ 
ᐱᒃᓴᖃᑦᑎᐊᕈᑎᖃᕆᐊᖃᕐᓂᑦ ᐱᔭᐅᓯᒪᔭᕆᐊᖃᕐᓂᖏᓄᑦ ᓇᖕᒥᓂᖅᓱᕈᓐᓇᖁᓗᒋᑦ ᐊᒻᒪᓗ ᐃᑲᔪᕐᓂᖃᖁᓗᒋᑦ ᓄᓇᕗᒻᒧᑦ. 

ᐱᓕᕆᐊᖃᕐᓂᖅ ᐃᒡᓗᖃᒃᑎᑦᑎᔪᑎᑦ ᐊᒃᓱᕈᕐᓇᖅᓯᓂᖓᓂᑦ ᓄᓇᕗᒻᒥ ᐊᒃᓲᓂᖅᓴᖅ ᐱᓕᕆᖃᑎᒋᒍᑕᐅᔭᕆᐊᖃᕐᒪᑦ ᒪᑯᓇᖖᒐᑦ ᐅᓄᖅᑐᓂᑦ 
ᐱᖃᖃᑕᐅᔪᓂᑦ ᐱᓕᕆᐊᖑᖁᓪᓗᒍ ᐱᓕᕆᐊᖑᖁᔭᐅᔪᖅ ᐊᒃᑐᐃᓯᒪᔪᖅ ᐱᔭᐅᑎᑕᐅᔪᓐᓇᕐᓂᖓᓂᑦ ᐊᒥᖓᖏᓪᓗᓂ, ᓈᒪᒡᓗᓂ ᐊᒻᒪᓗ 
ᐊᑭᑐᓗᐊᖏᓪᓗᓂ ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥ. ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ 
ᐃᓗᓕᖃᕐᒪᑦ 60-ᓂᒃ ᐋᖅᑭᕕᒃᓯᒪᔪᓂᒃ ᐱᓕᕆᒋᐊᕈᑎᒃᓴᓂᒃ ᐊᑐᓕᖅᑎᑕᐅᓂᐊᖅᑐᓂᒃ ᐊᑐᕐᓂᐊᑐᐃᓐᓇᖅᑐᓂ ᖃᑦᓰᓐᓇᕈᓗᖕᓂ 
ᐊᕐᕌᒍᓂᐊᖅᑐᓂ. ᐱᓕᕆᐊᖃᓗᐊᖖᒍᐊᕐᓗᓂ ᐱᓕᕆᓂᕐᒥᒃ ᐊᒻᒪᓗ ᑲᑐᔾᔨᖃᑎᒋᒡᓂᕐᒥᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖁᑎᖏᓐᓂ  
ᐊᒻᒪᓗ ᑭᒡᒐᖅᑐᐃᔨᖏᓐᓂ, ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖓ ᐋᖅᑭᒃᓯᖕᒪᑦ ᐃᓂᒋᔭᐅᔪᓐᓇᖅᑐᒥᒃ ᓵᑕᒃᓴᐅᔪᓐᓇᕐᓂᕐᒧᑦ ᐊᒻᒪᓗ 
ᐃᔨᖅᓯᒪᔪᖃᖏᓐᓂᖓᓄᑦ ᐊᕐᕋᒍᒥᑦ ᐊᕐᕌᒍᒧᑦ, ᐊᑐᖅᑎᓪᓗᒋᑦ ᐱᕕᖃᕐᓂᕐᒧᑦ ᐊᓂᒍᖅᐸᓪᓕᐊᓃᑦ. ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ 
ᐱᓕᕆᐊᖃᕋᓱᐊᕐᒪᑦ ᐊᓪᓕᖅᐹᒥᒃ ᐊᑲᐅᖖᒋᓕᐅᕈᑎᒥᒃ ᑐᕌᖓᔪᒥᒃ ᒥᑭᒡᓕᒋᐊᖅᓯᓂᕐᒧᑦ ᐊᑭᖓᓂᑦ ᐃᒡᓗᖃᒃᑎᑦᑎᓂᐅᑉ, ᐊᖏᒡᓕᒋᐊᖅᓯᓪᓗᓂ 
ᐱᔭᐅᔪᓐᓇᖅᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᐊᒻᒪᓗ ᐃᓱᒪᓕᐅᕈᑎᖃᕐᓗᓂ ᐋᖅᑭᕕᒃᓯᔪᑕᐅᓂᖅᓴᒥᒃ ᐃᒡᓗᖃᒃᑎᑦᑎᔪᑎᑦ ᐱᔭᐅᔭᕆᐊᖃᕐᓂᖏᓐᓂᑦ 
ᓄᓇᓕᖕᓂᑦ ᓄᓇᕗᒻᒥ. 

ᐱᔪᓐᓇᖅᓯᔪᑕᐅᓗᓂ ᐊᒥᒐᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᐱᓪᓗᐊᑕᐅᓗᐊᖖᒍᐊᖅᑐᓂᒃ ᐃᓘᓐᓇᓕᒪᖓᓄᑦ ᐊᓐᓂᐊᖃᖏᓐᓂᐅᑉ, 
ᐃᓕᓐᓂᐊᖅᓯᒪᓂᐅᑉ ᐊᒻᒪᓗ ᖃᓄᐃᖏᑦᑎᐊᕐᓂᖏᓄᑦ ᓄᓇᕗᒻᒥᐅᑦ. ᐱᔭᕆᐊᖃᓪᓚᑦᑖᕐᒪᑦ ᑕᒪᓐᓇ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ 
ᓴᕿᑎᑦᑎᔭᕆᐊᖃᕐᓗᓂ ᑲᑐᔾᔭᐅᔭᕆᐊᖃᕐᓂᖓᓂᑦ ᑲᒪᒋᔭᖃᕐᓂᐅᑉ ᒐᕙᒪᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ ᐱᖃᒃᑎᐅᖃᑕᐅᔪᓂᑦ 
ᓴᕿᑎᑕᐅᑎᓪᓗᒋᑦ ᓈᒪᒃᑐᑦ, ᐊᑦᑕᕐᓇᖏᓪᓗᑎᒡᓗ ᐊᒻᒪᓗ ᐊᑭᑐᓗᐊᖏᓪᓗᑎᒃ ᐃᒡᓗᖃᒃᑎᑦᑎᔪᑎᑦ ᓄᓇᕗᒻᒥᐅᓄᑦ. 

ᑎᑎᕋᕐᒃᑐᕐᒃ,

ᕙᑉ ᓕᐅᓇᐅᕐᑦ
ᐃᒃᓯᕙᐅᑕᖅ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ 

ᐱᓕᕆᐊᖑᓇᓱᐊᕐᓗᓂ ᓄᓇᕗᑉ 
ᐃᒡᓗᖃᒃᑎᑦᑎᓂᕐᒧᑦ ᐊᒃᓱᕈᕐᓇᖅᓯᓂᖓ: 
ᐸᕐᓇᒍᑎ ᐱᓕᕆᒋᐊᕈᑎᒃᓴᒧᑦ
ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᔪᑎᓂᕐᒧᑦ (ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ) 
ᐋᖅᑭᒃᓯᓇᓱᐊᕈᑎᐅᖕᒪᑦ, ᐊᑯᓂ−ᑕᐅᕗᖓᑐᖃᒃ ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑎ ᓴᖅᑭᑎᑦᑎᔪ ᓄᓇᕗᑦ ᒐᕙᒪᒃᑯᑦ (GN) ᐱᓕᕆᒋᐊᕈᑎᖓᓂᑦ 
ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᓐᓂᕐᒧᑦ ᓄᓇᕗᒻᒥ. ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᑭᒡᒐᖅᑐᐃᖕᒪᑦ ᐱᖓᔪᒋᔭᐅᔪᒥᒃ 
ᐊᒻᒪᓗ ᐱᔭᕇᒃᓯᔪᑎᖓᓂᑦ ᓄᓇᕗᑦ ᒐᕙᒪᒃᑯᑦ ᑕᒪᐃᑎᒍᑦ ᐊᒻᒪᓗ ᖁᓚᐅᑎᓯᒪᓗᓂ ᐱᓕᕆᒋᐊᓂᕐᒧᑦ ᐱᔭᐅᖁᓗᒋᑦ ᐃᒡᓗᖃᒃᑎᑦᑎᔪᑎᑦ 
ᐱᔭᐅᔭᕆᐊᓕᑦ ᓄᓇᕗᒻᒥᐅᓄᑦ: ᐃᒡᓗᓕᐅᖃᑎᒌᓚᐅᖅᑕ/”ᓴᓇᔭᐅᖅᑕ ᐊᖏᕐᕋᓕᐅᕐᓗᑕ ᑲᑐᑎᓗᒍ” ᐱᒋᐊᖅᐸᓪᓗᒃᑎᑦᑎᔪᑎ, 
ᐱᒋᐊᖅᑎᑕᐅᓪᓗᓂ 2012-ᒥ. 

ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᓴᓇᖕᒪᑦ ᐱᓕᕆᒋᐊᕈᑕᐅᔪᒪᔪᒧᑦ ᑐᕋᒃᑕᐅᖁᔭᐅᔪᓄᑦ, ᑎᑭᑕᐅᔪᒪᔪᒧᑦ ᐊᒻᒪᓗ ᐱᓕᕆᐊᖑᔪᒪᔪᒧᑦ 
ᐋᖅᑭᒃᑕᐅᔪᒧᑦ ᓄᓇᕗᑦ ᒐᕙᒪᒃᑯᓐᓂᑦ ᐊᑯᓂ-ᑕᐅᕗᖓᑐᖃᒃ ᑕᒪᐃᑎᒍ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕋᖃᖏᑦᑐᓕᕆᓂᕐᒧᑦ 
ᓴᓇᓯᒪᓂᕐᒧᑦ ᐋᖅᑭᒃᓱᖅᓯᒪᓂᖅ (2012), ᐊᒻᒪᓗ ᐱᓕᕆᒋᐊᕈᑎ (2013), ᐊᒪᓗ ᐋᖅᑭᒃᓱᖅᓯᒪᓂᖏᑦ ᐊᑐᕋᒃᓴᐅᔪᑦ ᐊᒻᒪᓗ 
ᐱᔭᐅᔪᓐᓇᕐᓗᑎᒃ ᐸᕐᓇᒍᑎᖏᑦ ᐱᓕᕆᒋᐊᕈᑎᒃᓴᐅᑉ ᐱᓕᕆᐊᖑᖁᓪᓗᒍ ᑲᑐᔾᔭᐅᓗᓂ ᐱᓕᕆᐊᖑᓇᓱᐊᕐᓂᖓ ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᐱᔭᕆᒃᑕᐅᔪᓐᓇᖁᓗᒍ ᐊᒃᓱᕈᕐᓇᕐᓂᖓ ᐊᒻᒪᓗ ᐱᔭᕐᓂᖏᑦᑑᓂᖓ, ᑭᓯᐊᓂ ᐊᔪᕐᓇᔭᖏᑦᑐᖅ ᐱᓕᕆᐊᖑᖁᔭᐅᓂᖓ 
ᐱᓕᕆᐊᖑᓇᓱᐊᖅᑐᖅ ᐃᒡᓗᖃᒃᑎᑦᑎᓂᕐᒧᑦ ᓄᓇᕗᒻᒥ. 

ᓄᓇᕗᑦ ᐋᖅᑭᒃᓱᖅᓯᒪᓂᒃᓴᒧᑦ 
ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᒧᑦ 
ᐃᒡᓗᖃᒃᑎᑦᑎᓂᕐᒥᑦ
ᐃᒡᓗᓕᐅᓂᕐᒧᑦ ᓴᓇᕕᖕᒥ, ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᑭᒡᒐᖅᑐᐃᖕᒪᑦ ᐊᖏᔪᐊᓗᒃ ᐱᓕᕆᐊᖑᔭᕆᐊᖃᕐᓂᖓᓂᑦ ᐸᕐᓇᖕᓂᕐᒧᑦ 
ᐱᔭᐅᓚᕆᖁᓗᒍ ᐱᓪᓗᐊᑕᐅᓗᐊᓐᖑᐊᖅᑐᖅ ᐋᖅᑭᒃᓯᒪᓂᒃᓴᖓ ᓴᓇᓂᐅᑉ ᐃᒡᓗᒥᒃ – ᓈᒪᒡᓗᓂ ᐱᔭᐅᓯᒪᓕᕐᒪᑦ ᐃᓱᒪᒃᓴᖅᓯᐅᕈᑕᐅᖁᓗᒍ. 
ᐱᔭᐅᓚᕆᖁᓗᒋᑦ ᐃᓘᓐᓇᑎᒃ ᐱᔭᐅᔭᕆᐊᓕᑦ ᓴᓇᕙᓪᓕᐊᓂᕐᒧᑦ ᐸᕐᓇᒍᑕᐅᓯᒪᔪᒥᒃ, ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐃᑲᔪᕐᒪᑦ 
ᐊᐅᓚᑦᑎᓂᕐᒥᒃ ᐃᖃᓇᐃᔭᖑᔪᓂᒃ ᐅᓄᕐᓂᖅᓴᓂᒃ 12−ᑦ ᐊᔾᔨᒌᖏᑐᓂᒃ ᐃᖃᓇᐃᔭᓕᖕᓂᑦ, ᐃᓗᓐᓇᑎᒃ ᐊᔾᔨᒌᒥᒃ ᐱᒻᒪᕆᐅᓂᖃᕐᒪᑕ 
ᐱᔭᕇᒃᓯᔭᕆᐊᖃᕐᓂᕐᒧᑦ ᐊᖏᕐᕋᒥᑦ. ᐊᔾᔨᓪᓗᐊᐸᓗᒋᓗᓂᐅᒃ, ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ 
ᑕᐅᑐᒐᒍᓚᐅᕐᒪᑦ ᒐᕙᒪᒃᑯᓐᓂᓕᒪᖅ ᐱᓕᕆᐊᖑᖁᔭᐅᓪᓗᓂ ᑐᓴᖅᑎᑕᐅᖁᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᕐᓂᕐᒧᑦ ᐱᓕᕆᒋᐊᕈᑎᒋᔭᖓ 
ᐅᓄᖅᑐᓪᓗᑎᒃ ᐊᕕᒃᑐᖅᓯᒪᔪᑦ, ᑲᑎᖓᓯᓐᓇᕋᓗᐊᖅᖢᑎᒃ, ᐊᑲᐅᖖᒋᓕᐅᕈᑎᑦ ᐊᒃᑐᐃᔪᑦ ᐱᔭᐅᑎᑦᑎᔪᑎᖓᓂᑦ ᓇᒪᒃᑐᑦ, ᐊᑦᑕᕐᓇᖏᓪᓗᑎᒡᓗ 
ᐊᒻᒪᓗ ᐊᑭᑐᓗᐊᖏᓪᓗᑎᒃ ᐃᒡᓗᖃᒃᑎᑦᑎᔪᑎᑦ ᓄᓇᕗᒻᒥᐅᓄᑦ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐃᓗᓕᖃᕐᒪᑦ ᐱᒻᒪᕆᐊᓗᖕᓄᑦ ᑎᑎᕋᒃᓯᒪᕕᒃ: ᐱᓕᕆᒋᐊᕈᑎᒃᓴᒧᑦ ᐸᕐᓇᒍᑎ ᓇᖕᒥᓂᖅ, 
ᓇᓗᓇᐃᖅᓯᓪᓗᓂᓗ 60-ᓂᒃ ᐋᖅᑭᕕᒃᓯᒪᔪᓂᒃ ᐱᓕᕆᒋᐊᕈᑎᓴᓂᒃ ᐊᑐᓕᖅᑎᑕᐅᓂᐊᖅᑐᓂᒃ ᐊᑐᖅᑎᓗᒋᑦ ᐊᑯᓂ ᑕᐅᕗᖓᑐᖃ; ᐊᒻᒪᓗ 
ᓵᑕᒃᓴᐅᓂᕐᒧᑦ ᐋᖅᑭᒃᓱᖅᓯᒪᓂᖓᑕ ᓴᓇᓯᒪᓂᖓ ᐋᖅᑭᒃᓱᖅᑕᐅᓯᒪᖕᒪᑦ ᐱᔭᐅᑎᑦᑎᖁᓗᒍ ᑕᑦᓱᒥᖓ ᑕᒪᒃᑮᓯᒪᔪᖅ ᑎᑎᖅᓯᕕᐅᓯᒪᔪᓂᒃ 
ᐱᓕᕆᒋᐊᕈᑎᒃᓴᑦ ᐃᓚᒋᓕᐅᔭᐅᓇᓱᐊᕐᓂᖏᓐᓂ ᓄᓇᕗᑦ ᒐᕙᒪᒃᑯᑦ ᐱᒋᓪᓗᐊᑕᓱᖏᓄᑦ ᐸᕐᓇᒍᑎᓄᑦ ᐃᓚᒋᔭᐅᓕᕐᓗᓂ. 

ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖅ
ᐅᓄᕐᓂᖅᓴᐅᑎᓪᓗᒋᑦ 60-ᓂᑦ ᐱᓕᕆᒋᐊᕈᑎᒃᓴᐃᑦ ᐱᓕᕆᐊᖑᔭᕆᐊᓕᑦ, ᐱᓕᕆᐊᖑᓇᓱᒋᐊᖃᕐᓂᖅᐹᖅ ᐊᑐᓕᖅᑎᑦᑎᓂᕐᒧᑦ 
ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐋᖅᑭᐅᒪᑎᑕᓂᐊᕐᒪᑦ ᐱᓕᕆᐊᖃᕈᑕᐅᓂᖓ ᐊᒻᒪᓗ ᑲᔪᓯᑦᑎᐊᕐᓂᖓ ᐱᔭᕆᒃᑕᐅᖁᓗᒋᑦ ᑕᒪᒃᑯᐊ 
ᐱᓕᕆᒋᐊᕈᑎᑦ ᐊᑐᖅᑎᓗᒋᑦ ᐊᑯᓂ ᑕᐅᕗᖓᑐᖃᒃ. ᐅᓄᖅᑐᑦ ᐱᓕᕆᓂᐅᔪᑦ ᓇᓗᓇᐃᖅᑕᐅᔪᑦ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᑦ 
ᐅᓄᖅᑐᓂ-ᐊᕐᕌᒍᓂ ᐱᓕᕆᐊᖑᔭᕆᐊᖃᕐᒪᑕ, ᐅᕝᕙᓗᓂᑦ ᒪᓕᑐᐃᓐᓇᕐᒪᑕ ᐱᓕᕆᐊᖑᓂᖏᓐᓂᑦ ᐱᔭᕇᒃᑕᐅᓇᓱᐊᖅᑎᓗᒋᑦ. ᐅᓄᕐᓂᖅᓴᐃᑦ 
ᐱᓕᕆᐊᖑᔪᑦ ᐃᒪᓐᓇᐅᔭᕆᐊᖃᕐᒪᑕ ᐱᖃᓯᐅᔭᐅᔭᕆᐊᖃᕐᓗᑎᒃ ᑲᑐᔭᐅᓗᑎᒃ ᑕᒪᑯᓇᖖᒐᑦ ᐱᓕᕆᕕᖕᓂᑦ ᐊᒻᒪᓗ ᐊᓯᖏᓐᓂᑦ 
ᐱᖃᒃᑎᐅᖃᑕᐅᔪᓂᑦ. ᑲᔪᓯᑎᑕᐅᓗᓂ ᑕᐃᒪᓐᓇᐃᑐᒧᑦ ᖁᕝᕙᓯᒡᓂᓕᖕᒧᑦ ᐊᐅᓚᑦᑎᓂᕐᒧᑦ ᐃᒪᓐᓇᐅᔭᕆᐊᖃᕐᒪᑦ ᑐᑭᓯᓇᑦᑎᐊᖅᑐᒥᒃ 
ᐊᐅᓚᑕᐅᓗᓂ ᐋᖅᑭᒃᓱᖅᓯᒪᓂᖓ, ᐃᑲᔪᖅᑕᐅᓗᓂ ᓱᖖᒋᔪᒥᒃ ᐅᓂᒃᑳᓕᐅᕐᓂᕐᒧᑦ ᐱᓕᕆᔪᑕᐅᖃᑦᑕᕐᓂᐊᖅᑐᒧᑦ ᓵᑕᒃᓴᐅᔪᓐᓇᕐᓂᕐᒧᑦ ᐊᒻᒪᓗ 
ᐃᔨᖅᓯᒪᔪᖃᖏᑦᑎᐊᕐᓗᓂ.

ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᑐᒃᓯᕌᖑᓯᒪᔪᖅ ᐅᓂᒃᑳᓕᐅᕐᓂᕐᒧᑦ ᐱᓕᕆᔪᑎ ᐊᒻᒪᓗ ᓵᑕᒃᓴᐅᔪᓐᓇᕈᑎᐅᑉ ᓴᓇᓯᒪᓂᖓᑕ 
ᐋᖅᑭᒃᓱᖅᓯᒪᓂᖓ ᓴᓇᔭᐅᓯᒪᖕᒪᑦ ᓈᒻᒪᒃᓯᖁᓗᒍ ᑮᓇᐅᔭᑦ ᐊᑐᖅᑐᒃᓴᓄᑦ ᐊᒻᒪᓗ ᐱᓕᕆᐊᖑᔪᒪᔪᓄᑦ ᐸᕐᓇᒍᑎᓄᑦ ᐅᓂᒃᑳᓕᐅᕈᑎᒧᑦ. 
ᑖᓐᓇ ᐅᓂᒃᑳᓕᐅᕈᑎ ᐱᔪᓐᓇᖅᓯᑎᑦᑎᒐᔭᕐᒪᑦ ᑕᐃᒪᖓᓕᒪᖅ ᐱᓕᕆᔪᑎᒥᒃ ᐱᓕᕆᕕᐅᖃᑎᒋᓄᑦ ᐱᓇᖕᓂᕐᒧᑦ ᐊᒻᒪᓗ ᐅᖃᖃᑎᒋᓂᕐᒧᑦ 
ᐱᔭᐅᖁᓗᒍ ᐱᓕᕆᒋᐊᕈᑎᒃᓴᖅ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᓂᖓᓄᑦ ᐱᓕᕆᐊᖑᖁᓗᒋᑦ ᑲᔪᓯᔭᐅᓗᑎᒃ ᐊᕐᕌᐅᓂᑦ ᐊᕐᕌᒍᓄᑦ.

ᑕᒃᑯᐃᑑᔪᑦ ᐊᒻᒪᓗ ᐊᑐᓕᖅᑎᑕᐅᓂᔪᑦ

ᓯᕗᓕᖅᑕᐅᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓂᑦ, ᐊᒻᒪᓗ ᐊᑐᕐᓗᑎᒃ ᓇᓗᓇᐃᖅᑕᐅᓯᒪᔪᒥᒃ ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖓᑕ 
ᓴᓇᓯᒪᓂᖓᓂᑦ ᑕᒪᒃᑭᒃ ᓯᕗᒧᑦ ᐊᕝᓗᖅᑕ ᐊᒻᒪᓗ ᓄᓇᕗᑦ ᐃᖃᓇᐃᔭᖅᑐᓕᕆᔨᒃᑯᑦ ᐊᒻᑭᒃᓯᓇᓱᐊᕈᑎᖏᓐᓄᑦ, ᐃᓘᓐᓇᑎᒃ ᐱᓕᕆᓂᐅᔪᑦ 
ᓇᓗᓇᐃᖅᓯᓯᒪᖕᒪᑕ ᐱᓕᕆᕕᖕᒥᑦ ᑕᐃᒃᑯᐊᓗ ᑕᒪᕐᒥᒃ ᑲᒪᒋᔭᖃᕐᒪᑕ ᐊᒻᒪᓗ ᓵᑕᒃᓴᐅᔪᓐᓇᕐᓗᑎᒃ ᐱᔭᕇᒃᓯᑦᑎᐊᓗᑎᒃ ᐊᑐᓕᖅᑎᑕᐅᔪᓂᒃ.

ᓈᒪᒋᔭᐅᒃᐸᑕ, ᐱᓕᕆᑎᑕᐅᔪᑦ ᐱᓕᕆᕕᑦ ᓇᓗᓇᐃᖅᑕᐅᔪᑎᖃᒃᐳᑦ ᓇᓪᓕᐊᖑᑎᑕᐅᓗᑎᒃ ᐃᑲᔪᕐᓗᑎᒃ-ᓯᕗᓕᖅᓯᓂᖏᓐᓂᑦ ᐅᕝᕙᓗᓂᑦ 
ᐃᑲᔪᕐᓗᑎᒃ ᑕᕙᓪᓚᕆᐅᖃᑕᐅᓂᕋᒃᑕᐅᓗᑎᒃ.

ᐱᓕᕆᓗᑎᒃ ᑕᐃᒃᑯᑎᒍᓇ ᐱᓕᕆᔭᕆᐊᓕᒃᑎᒍ ᑲᑎᒪᔨᕋᓚᑎᒍ ᑐᖓᓕᖅ ᒥᓂᔅᑕᓄᑦ, ᐱᓕᕆᕕᑦ ᑕᐃᒪᖖᒐᓕᒪᖅ ᐅᓂᕆᐊᖅᑐᖅᐸᒡᓗᑎᒃ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑦ ᐱᔭᕆᖅᐸᓪᓕᐊᓂᕐᒥᖕᓂᒃ ᐅᓪᓗᒥᒧᑦ, ᐱᕙᓪᓕᐊᒪᕆᒋᐊᓕᕐᓂᖓ ᐱᔭᐅᑎᓪᓗᒍ ᐊᒻᒪᓗ 
ᐱᔭᕆᖅᑕᐅᕙᓪᓕᐊᔪᑦ/ᐱᔭᕆᒃᑕᐅᔪᑦ ᐱᔭᕆᒃᑕᐅᑎᓪᓗᒋᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐊᕐᕌᒍᑕᒪᑦ ᐱᓕᕆᕕᖃᑎᒋᑦ ᐋᖅᑭᒃᓱᖅᓯᒪᓂᕐᒧᑦ ᑎᑎᕋᐅᔭᖅᓯᒪᓂᖅ ᑲᑎᒪᓯᓐᓈᕈᑕᐅᓗᓂ

 ᑐᖖᒐᕕᒋᓗᒍ ᑕᐃᒪᓐᓇᐅᓱᖑᓂᖓ ᐊᕐᕌᒍᒥ ᑎᓴᒪᐅᓕᓯᒪᓂᕐᒧᑦ ᐅᓂᒃᑳᓕᐅᖃᑦᑕᕐᓂᕐᒧᑦ, ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ 
ᐅᓂᒃᑳᓕᐅᕈᑎᖓᑕ ᓇᓪᓕᖃᑦᑕᕐᓂᖏᑦ ᐅᔾᔨᖅᓱᓗᐊᖖᒍᐊᕐᓂᐊᕐᒪᑕ ᐊᕐᕌᒍᑕᒪᑦ ᐱᓕᕆᕕᖃᑎᒋᓄᑦ ᑲᑎᒪᓯᓐᓈᕐᓂᒥᒃ. ᑲᑎᒪᓯᓐᓈᕐᓂᖅ, 
ᐋᖅᑭᒃᓱᖅᑕᐅᓯᒪᔪᖅ ᐊᒻᒪᓗ ᐊᐅᓚᑕᐅᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᑲᑎᒪᓯᓐᓈᖅᑎᑦᑎᓂᐊᖅᐳᑦ ᔫᓂᒥ (ᐃᓱᓕᑎᓪᓗᒍ 
ᓯᕗᓪᓕᖅᐸᖅ ᑎᓴᒪᐅᓕᓯᒪᓂᖏᓐᓂ). ᑕᓐᓇ ᑲᑎᒪᓯᓐᓈᕐᓂᖅ ᐱᓕᕆᐊᖃᕆᐊᖃᒃᑎᑕᐅᓂᐊᖅᐳᖅ ᒪᕐᕉᖕᓂᒃ ᐱᓕᕆᐊᖑᔪᒪᔫᖕᓂᒃ:

1.	 ᓴᓇᓗᓂ ᑎᑎᕋᒃᓯᒪᔪᓂᒃ ᐱᓕᕆᓂᐅᓂᐊᖅᑐᓂᒃ ᐊᖏᖅᑕᐅᖁᓗᒋᑦ ᑐᖓᓕᖅ ᒥᓂᔅᑕᓄᑦ (ᑭᖑᓂᖓᒍᑦ ᑮᓇᐅᔭᑦ ᐊᑐᖅᑐᒃᓴᑦ 
ᑐᓂᔭᐅᓚᐅᖅᑎᓗᒋᑦ ᐃᓱᓕᕝᕕᒃᓴᖃᕐᓗᓂ ᐊᐅᒍᓯᒥ) ᑐᓴᖅᑎᑕᐅᖁᓗᒋᑦ ᐱᓕᕆᕕᐅᖃᑎᒋᓂᑦ ᐱᓕᕆᐊᖑᔪᒪᔪᑦ ᐸᕐᓇᑕᐅᔪᑎᖏᑦ; 
ᐊᒻᒪᓗ

2.	 ᕿᒥᕐᕈᔭᐅᓗᑎᒃ ᐱᓕᕆᕕᐅᖃᑎᒋᓂᑦ ᐱᔭᕇᒃᓯᕙᓪᓕᐊᓃᑦ ᐋᖅᑭᒃᑕᐅᓯᒪᔪᓂᒃ ᐱᓕᕆᐊᖑᔪᓂᑦ ᐱᖃᓯᐅᔭᐅᖁᓗᒋᑦ ᐊᕐᕌᒍᑕᒪᑦ 
ᖃᓄᐃᓕᖓᓕᕐᓂᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ ᐅᓂᑳᖅᓯᒪᔪᑦ.

ᑎᓴᒪᐅᓕᓯᒪᓂᖏᓐᓂ ᐅᓂᒃᑳᓕᐊᖑᕙᒃᑐᑦ ᐊᒻᒪᓗ 6 ᑕᖅᑭᑦ ᐱᕙᓪᓕᐊᓂᖏᓂᑦ 
ᐅᓂᑳᖅᓯᒪᔪᑦ

ᑎᓴᒪᐅᓕᓯᒪᓂᖏᑎᒍ ᐅᓂᒃᑳᓕᐅᕈᑎᑦ ᐊᒻᒪᓗ 6 ᑕᖅᑭᑦ ᐱᕙᓪᓕᐊᓂᖏᓐᓂ ᐅᓂᒃᑳᓕᐅᕈᑎᑦ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᓂᒃ 
ᐅᓂᒃᑳᓕᐅᕈᑎᑦ ᑐᖖᒐᕕᖃᕐᓂᐊᕐᒪᑕ ᑎᓴᒪᐅᓕᓯᒪᔪᓂ ᐊᑐᖅᐸᒡᓗᑎᒃ, ᑕᐃᒪᓐᓇ ᐱᐅᓚᒥᒃ ᐃᑲᔪᓂᖃᕐᓂᖓᓄᑦ ᐱᓕᕆᒋᐊᕈᑕᐅᔪᑦ 
ᑐᕌᒃᑕᖏᓐᓄᑦ ᐱᐅᓂᖅᓴᐅᓕᖁᓗᒍ ᐱᓕᕆᖃᑎᒋᒡᓂᖅ.

ᔭᓄᐊᕆ 

ᒪᐃ 

ᓯᑎᐱᕆ

ᒫᔨ

ᔪᓚᐃ

ᓄᕕᐱᕆ 

ᕕᕗᐊᕆ 

ᔫᓂ

ᐅᑐᐱᕆ

ᐊᐃᕆᓕ

ᐊᕐᕌᒍ 1

ᐊᐅᒍᓯ

ᑎᓯᐱᕆ

 ᑲᑎᒪᓯᓐᓈᕐᓂᖅ ᓇᓗᓇᐃᖅᓯᖁᓗᒍ 

a.	 ᕿᒥᕐᕈᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ 
ᐊᕐᕌᓂᓕᓴᕐᓂᒃ ᐱᓕᕆᓂᐅᓚᐅᖅᑐᓂᒃ 
(ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖏᑦ 
ᐃᒡᓗᖃᒃᑎᑦᑎᓂᕐᒧᑦ ᐅᓂᒃᑳᕈᑎᑦ)

b.	 ᐸᕐᓇᖕᓂᖅ ᐊᕐᕌᒍᓂᐊᖅᑐᒧᑦ 
ᐱᓕᕆᐊᖑᔪᒪᔪᓄᑦ ᐸᕐᓇᒍᑎᑦ

ᐃᓱᓕᕝᕕᒃᓴᖓ ᓯᕗᓪᓕᖅᐹᖅᓯᐅᑎᑦ 
ᑐᓂᔭᐅᑎᓪᓗᒋᑦ ᑮᓇᐅᔭᑦ ᐊᑐᖅᑐᒃᓴᑦ – 
3 ᐊᕐᕋᒍᓄᑦ ᐸᕐᓇᒍᑎ

ᐱᓕᕆᕕᐅᖃᑎᒋᓂ
ᑎᓴᒪᐅᓕᓯᒪᔪᑎᒍ 
ᐊᖑᒪᑎᓕᕆᐊᕈᑎᑦ

ᐱᓕᕆᕕᐅᖃᑎᒋᓂ
ᑎᓴᒪᐅᓕᓯᒪᔪᑎᒍ 
ᐊᖑᒪᑎᓕᕆᐊᕈᑎᑦ

6 ᑕᖅᑭᑦ ᐱᔭᕆᒃᐸᓪᓕᐊᓂᕐᒧᑦ 
ᐅᓂᒃᑳᕈᑎᑦ ᑐᖓᓕᖅ ᒥᓂᔅᑕ 
ᑲᑎᒪᔨᕋᓛᖏᓄᑦ

ᐱᓕᕆᕕᐅᖃᑎᒋᓂ
ᑎᓴᒪᐅᓕᓯᒪᔪᑎᒍ 
ᐊᖑᒪᑎᓕᕆᐊᕈᑎᑦ

ᐅᖃᓚᐅᑕᐅᖁᓗᒋᑦ ᐊᕐᕌᒍᑕᒪᑦ 
ᖃᓄᐃᓕᖓᓂᖏᑦ ᐃᒡᓗᖃᒃᑎᑦᑎᓂᕐᒧᑦ 
ᐅᓂᒃᑳᕈᑎᑦ

ᐃᓱᓕᕝᕕᒃᓴᖓ ᑐᓂᓯᔭᕆᐊᖃᕐᓂᐅᑉ 
ᐱᓕᕆᐊᖑᔪᒪᔪᓄᑦ ᐸᕐᓇᒍᑎᖓ –  
3 ᐊᕐᕌᒍᓄᑦ ᐸᕐᓇᒍᑎ

ᒪᓕᒐᓕᐅᕐᕕᒃ – ᕿᒥᕐᕈᓗᓂ ᑮᓇᐅᔭᑦ 
ᐊᑐᖅᑐᒃᓴᓂᒃ ᐊᒻᒪᓗ ᐱᓕᕆᐊᖑᔪᒪᔪᓄᑦ 
ᐸᕐᓇᒍᑎᓂᒃ ᐱᔭᐅᑎᑕᐅᔪᓂᒃ: ᐸᕐᓇᒍᑎ  
ᐊᕐᕌᒍᒧᑦ ᐱ-ᒧᑦ

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 1

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 2

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 3

ᑎ
ᓴᒪ

ᐅ
ᓕ
ᓯᒪ

ᓂ
ᖏ

ᓐᓂ
 4

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕈᑎᒃᓴᖅ ᐸᕐᓇᒍᑎ
ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ ᓱᓕᔪᒥᒃ ᓴᕿᔮᖅᑎᑦᑎᕗᖅ ᑲᑐᔾᔨᖃᑎᒋᒡᓂᕐᒧᑦ 
ᑐᑭᓯᐊᖃᑦᑕᐅᑎᓂᕐᒥᒃ ᑲᒪᒋᔭᖃᖃᑎᒋᒃᑐᓂᑦ ᐋᖅᑭᒃᓱᐃᓂᕐᒧᑦ ᐊᖏᔪᐊᓗᖕᓂᑦ ᐊᔾᔨᒌᖏᑦᑐᓂᒃ ᐱᔭᐅᔭᕆᐊᓕᖕᓂᑦ ᐱᓕᕆᒋᐊᕐᓂᕐᒧᑦ 
ᓵᓚᒋᔭᐅᖁᓗᒍ ᐃᒪᓐᓇᐃᑐᐃᓐᓇᕆᐊᓕᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᔭᕐᓂᖏᓐᓂᖏᑦ ᐱᓕᕆᐊᖑᖁᔭᐅᔪᑦ. ᐱᓕᕆᒋᐊᕐᓂᕐᒧᑦ 
ᐸᕐᓇᒍᑎ ᐊᕕᒃᑐᐃᖕᒪᑦ 60 ᐱᓕᕆᒋᐊᕐᓂᐅᔪᓂᒃ ᓇᓗᓇᐃᖅᑕᐅᓪᓗᑎᒃ ᑖᒃᑯᑎᒍᓇ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᔪᑎᒍ ᐱᓕᕆᒋᐊᕐᓂᕐᒧᑦ 
ᐱᒋᐊᓕᕐᓂᖅ ᐅᖃᒃᓯᒪᓂᖏᓐᓄᑦ ᑎᓴᒪᑦ ᑎᑭᑕᐅᔪᒪᓪᓗᑎᒃ ᐋᖅᑭᒃᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᑦ ᐊᑯᓂ ᑕᐅᕗᖓᑐᖃᒃ ᑕᒪᐃᑎᒍᑦ 
ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᐊᖏᕐᕋᖃᖏᑦᑐᓕᕆᓂᕐᒧᑦ ᐱᓕᕆᒋᐊᕈᑎᒃᓴᖏᓐᓂᑦ. ᐱᔭᐅᑎᑦᑎᓗᓂ ᐃᒪᒃᑲᓐᓂᖓᓂᑦ ᐃᓗᓕᖓᓂᑦ 
ᐱᓕᕆᒋᐊᕈᑎᒃᓴᐃᑦ, ᐊᑐᓂ ᐋᖅᑭᒃᓯᒪᓂᖏᑦ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᑦ ᐱᒋᐸᕋᔭᕐᒪᑕ ᐱᔭᐅᒃᑲᓐᓂᕐᓂᖏᓄᑦ ᐱᓪᓗᐊᑕᐃᑦ 
ᐊᑲᐅᖖᒋᓕᐅᕈᑎᑦ ᑐᕌᖓᔪᑦ ᐊᑐᓂ ᐱᓕᕆᒋᐊᕈᑐᒃᓴᐃᑦ ᑐᕌᕈᒪᔭᖏᓐᓂ ᐊᒻᒪᓗ ᓇᐃᓈᕈᑎᖏᑦ ᐱᔭᐅᔪᒪᔪᑦ ᐱᔭᕇᒃᑕᐅᔪᑎᖏᑕ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ 1: ᑐᑭᓯᓇᖅᓯᑎᓪᓗᒍ 
ᐃᒡᓗᖃᒃᑎᑦᑎᓂᕐᒧᑦ 
ᐱᔪᒪᔭᐅᒪᕆᔨᓂᖏᓪᓄᑦ ᓴᖅᑭᑎᑕᐅᔪᑦ
ᐱᔭᐅᓚᕆᖁᓗᒋᑦ ᐊᒥᒐᖏᓗᑎᒃ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᐊᑐᓂ ᓄᓇᓕᖕᓂ, ᐱᑕᖃᕆᐊᖃᕐᒪ ᐊᔾᔨᒌᖏᑐᐊᓗᖕᓂᑦ 
ᐃᒡᓗᖃᒃᑎᑦᑎᔪᑎᓂᒃ ᓇᓖᕋᒃᑕᐅᔪᓐᓇᖅᑐᓂᒃ – ᑲᔪᓯᖃᑎᒋᑦᑎᐊᖅᑐᓂᒃ ᐃᒡᓗᖃᒃᑎᑦᑎᔪᑎᓂ. ᑲᔪᓯᖃᑎᒋᑦᑎᐊᖅᑐᓂᒃ ᓈᒪᔪᓂᒃ 
ᐱᔭᒃᓴᐅᑎᑦᑎᔪᓂᒃ ᐃᓘᓇᖏᓂᑦ ᑎᑭᐅᒪᓗᑎᒃ ᐃᒡᓗᖃᒃᑎᑦᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᓂᑦ, ᐱᒋᐊᓗᓂ ᑐᐊᕕᕐᓇᖅᓯᓗᑎᒃ 
ᓇᔪᒐᖃᕆᐊᖃᓕᑐᓂᑦ ᑎᑭᓪᓗᒋᑦ ᐊᖏᕐᕋᓂᒃ ᓇᖕᒥᓂᖃᑎᓄᑦ.

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ:

•	 ᓴᖖᒋᓂᖅᓴᐅᓗᓂ ᓄᓇᓕᖕᒥᐅᑕᕐᓂ ᑮᓇᐅᔭᓕᐅᕋᓱᐊᖏᑐᑦ ᓇᖕᒥᓂᖃᒃᑎᑦ ᓯᕗᓕᖅᓯᓂᐊᕐᒪᑕ ᐅᓄᕐᓂᖅᓴᐅᓕᖁᓗᒋᑦ 
ᐱᔨᑦᓯᕈᑎᑦ ᑕᒪᒃᑯᓄᖓ ᐱᓂᕐᓗᒃᑕᐅᑐᐃᓐᓇᕆᐊᖃᓂᖅᓴᓄᑦ ᐃᓅᖃᑎᒋᓂ ᐊᒻᒪᓗ ᑐᕋᒃᑕᐅᓇᓱᐊᖅᑐᓂ ᐃᒡᓗᖃᒃᑎᑦᑎᔪᑎᓂ 
ᓇᓖᕋᒃᑕᐅᔪᓐᓇᖅᑐᓂᒃ ᓯᓚᑖᓂᑦᑐᓂᒃ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂ.

•	 ᐊᒃᓲᓂᖅᓴᐅᓕᖅᑎᒋᐊᓗᒋᑦ ᐃᑲᔪᖃᑎᒋᒡᓂᖏᑦ ᐱᓕᕆᕕᐅᖃᑎᒋᑦ ᐱᔭᐅᔪᓐᓇᖅᓯᒐᔭᕐᒪᑕ ᓈᒪᒃᑐᑦ ᐱᓕᕆᔪᑎᑦ 
ᐃᓚᒋᓕᐅᔭᐅᔪᓐᓇᖅᓯᓗᑎᒃ ᓴᓇᓯᒪᓂᖏᓄᑦ, ᐸᕐᓇᒍᑎᒧᑦ, ᐊᑐᓕᖅᑎᑦᑎᔪᑎᒧᑦ, ᒐᕙᒪᒃᑯᓐᓂᑦ-ᐃᑲᔪᖅᑕᐅᔪᑎᓕᓄᑦ 
ᐃᒡᓗᖃᒃᑎᑦᑎᔪᑎᓄᑦ. 

•	 ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕈᑎᖓ ᑐᕌᖓᔪᖅ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓄᑦ ᓄᓇᕗ ᒐᕙᒪᒃᑯᓐᓂᑦ ᐊᐅᓚᑕᐅᓂᐊᕐᒪᑦ 
ᓇᓗᓇᖏᑦᑎᐊᖅᑐᒧᑦ ᐊᑐᐊᒐᕐᒧᑦ ᐱᓕᕆᐊᖑᔪᒪᔪᓄᑦ ᐊᒻᒪᓗ ᑐᑭᓯᐊᓗᓂ ᐃᑲᔪᕈᑕᐅᔭᕆᐊᓕᖕᓂᑦ ᐊᒃᓱᐊᓗᓗᐊᕈᓐᓂᖅᑎᑦᑎᔪᑎᒋᓗᒍ 
ᐊᒃᑐᐃᓂᖏᓂᑦ ᐃᓱᒪᓕᐅᕈᑎᑦ ᓄᓇᕗᑦ ᒐᕙᒪᒃᑯᑦ ᐱᓕᕆᔪᑎᖏᒻᓂ, ᐱᔨᑦᓯᕈᑎᖏᓐᓂ, ᐊᒻᒪᓗ ᐃᖃᓇᐃᔭᖅᑎᖏᓐᓂ.

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐃᒃᐱᒍᓱᑦᑎᐊᕐᓗᓂ ᐊᒻᒪᓗᐃᑲᔪᖅᓱᐃᓗᓂ 
ᐃᒡᓗᖃᒃᑎᑦᑎᓂᖅ 

ᓄᓇᕗᑉ ᐃᒃᐱᒍᓱᒡᓂᖓ ᐊᒻᒪᓗ ᐃᑲᔪᖅᓱᐃᓂᖓ ᐃᒡᓗᖃᒃᑎᑦᑎᓂᐅᑉ ᐱᑕᖃᕆᐊᖃᕐᓂᖓᓂᑦ ᐊᒥᒐᕐᒪᑦ. ᑕᐃᒃᑯᓄᖓ ᐃᒻᒥᓂᖅᓱᖅᑐᓄᑦ 
ᒪᑯᓇᓂᑦᑐᓄᑦ ᐃᓅᖃᑎᒋᓂ, ᐃᓱᒪᓕᕆᓂᕐᒥ ᐅᕝᕙᓗᓂᑦ ᑎᒥᒥᒍᑦ ᖃᓂᒪᖃᕐᓂᕐᒥ ᐊᑲᐅᖖᒋᓕᐅᕈᑎᓕᑦ, ᐅᕝᕙᓗᓂᑦ ᑕᐃᒃᑯᐊ 
ᐊᖏᕐᕋᖃᖏᑦᑐᑦ ᐱᔭᕆᐊᑐᓂᖅᓴᒥᒃ ᐱᔾᔪᑎᓖᑦ ᐊᒥᒐᖅᓯᑐᐃᓐᓇᕐᓂᐅᖏᑦᑐᒥᒃ ᐊᑐᐃᓐᓇᐅᑎᑕᐅᔪᓂᒃ ᓇᔪᒐᒃᓴᓂᒃ, ᐱᔭᐅᓇᓱᐊᕐᓗᑎᒃ 
ᐃᒡᓗᖃᒃᑎᒃᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ ᓯᓚᑖᓂ ᑭᒃᑯᓕᒪᓄᑦ ᐃᒡᓗᖃᒃᑎᑦᑎᔪᑎᓂᒃ ᐱᑕᖃᕆᐊᖃᕐᓂᐊᖅᑐᖅ. 

ᖃᐅᔨᓇᓱᐊᖅᑐᖃᒃᑲᓐᓂᕆᐊᓕᒃ ᐃᓱᒪᓕᐅᕈᑕᐅᖁᓪᓗᒍ ᓇᓕᐊᒃ ᑕᐃᒃᑯᐊᓪᓗᐊᖅ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᑦ 
ᐱᓂᕐᓗᒃᑕᐅᑐᐃᓐᓇᕆᐊᓕᖕᓄᑦ ᐃᓅᖃᑎᒋᓂ ᖃᓄᐃᒪᖓᑕ, ᐊᒻᒪᓗ ᑕᐃᒃᑯᐊ ᐃᓚᒋᔭᐅᓪᓗᐊᖅᑐᑦ ᓄᓇᕗᑦ-ᑕᐃᒃᑯᐊᓪᓗᐊᖅ 
ᑲᔪᓯᖃᑎᒋᒃᑐᑦ ᐸᖅᑭᔭᐅᓂᕐᒥ. ᐱᓕᕆᖃᑎᒋᒡᓂᖅ, ᐱᓕᕆᒋᐊᖃᑎᒋᒡᓗᓂ ᐱᓕᕆᓂᖅ ᐃᑲᔪᕋᔭᕐᒪᑕ ᓄᓇᕗᑦ ᒐᕙᒪᒃᑯᑦ 
ᐱᑎᑦᑎᒐᔭᕐᓂᖏᓐᓂᑦ ᐃᓅᖃᑎᒋᑦ ᐊᒻᒪᓗ ᖃᓂᒪᖃᖏᓐᓂᕐᒧᑦ ᐱᔭᐅᔭᕆᐊᓕᖕᓂᑦ ᓄᓇᕗᒻᒧᑦ. 

ᐱᒪᕆᐅᓂᖅᓴᖅ ᐊᑲᐅᖖᒋᓕᐅᕈᑎ ᑐᕌᖓᔪᖅ ᐸᖅᑭᒃᓯᓂᕐᒧᑦ ᐊᒻᒪᓗ ᐃᑲᔪᖅᓱᐃᔪᑎᓄᑦ ᐃᒡᓗᖃᒃᑎᑦᑎᓂᕐᒧᑦ ᐱᑕᖃᖖᒋᓗᐊᕐᒪᑦ 
ᒪᑭᑕᑦᑎᐊᕈᓐᓇᖅᑐᓂᒃ ᑮᓇᐅᔭᓕᐅᕋᓱᐊᖏᑦᑐᓂᒃ, ᒐᕙᒪᒃᑰᖏᑐᓂᒃ ᓇᖕᒥᓂᖁᑎᓂᒃ ᐃᓚᒋᐊᖅᓯᔪᑎᒋᓗᒍ ᐃᑲᔪᕈᑎᓂᒃ ᐱᓕᕆᔪᑎᑦ 
ᐱᔭᐅᑎᑕᐅᑎᓗᒋᑦ ᓄᓇᕗᑦ ᒐᕙᒪᒃᑯᓂᑦ. ᐱᓕᕆᔪᓐᓇᖅᑐᑦ ᑮᓇᐅᔭᓕᐅᕋᓱᐊᖏᓪᓗᑎᒃ ᐃᖃᓇᐃᔭᕐᕕᖁᑎᑦ ᐱᓕᕆᔪᓐᓇᕐᒪᑕ 
ᐱᔭᐅᑎᑦᑎᔪᓐᓇᕐᓗᑎᒃ ᐃᑲᔪᕈᑎᒥᒃ ᐃᒡᓗᖃᒃᑎᑦᑎᓂᕐᒧᑦ ᑎᑭᑕᐅᔪᒪᔪᒥᒃ ᑕᐃᒃᑯᓄᖓᓪᓗᐊᖅ ᐱᔭᕆᐊᓕᖕᓄᑦ ᓄᓇᕗᑦ ᒐᕙᒪᒃᑯᓂᑦ 
ᐊᔪᖅᑕᐅᔪᓂᒃ ᐱᔪᓐᓇᖅᓯᑎᑕᐅᔪᓐᓇᖏᑦᑐᓄᑦ. ᖃᓄᑐᐃᓐᓈᕈᓐᓇᕐᓂᖏᑦ ᐊᒻᒪᓗ ᐊᖏᓂᖏᑦ ᑮᓇᐅᔭᓕᐅᕋᓱᐊᖏᑦᑐᑦ ᐃᑲᔪᕈᑎᑦ 
ᐃᒡᓗᖃᒃᑎᑦᑎᕐᓱᒧᑦ ᓴᕿᑎᑦᑎᔪᓐᓇᕐᒪᑕ ᐱᑕᖃᓕᖅᑎᑕᐅᔪᓐᓇᖏᑐᓂᒃ ᐸᖅᑭᒃᓯᓂᕐᒨᖓᔪᓂᒃ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ 
ᑲᔪᓯᖃᑎᒋᓂᖏᓐᓂᑦ. ᐅᓄᖅᑐᑲᓚᖕᓂᒃ ᐱᓕᕆᒋᐊᕈᑎᓂᒃ ᓇᓗᓇᐃᖅᑕᐅᓯᒪᔪᖃᓕᖅᐳᖅ ᐸᖅᑭᒃᓯᓂᕐᒨᖓᔪᓂᒃ ᐊᒻᒪᓗ ᐃᑲᔪᖅᓱᐃᓂᒃᒧᑦ 
ᐃᒡᓗᖃᒃᑎᑦᑎᑦᔪᑎᑦ ᐊᒥᓱᕈᕐᓂᖅᓴᐅᖁᓗᒋᑦ ᐱᖓᔪᒋᔭᐅᓗᑎᒃ ᐱᓕᕆᖃᑕᐅᔪᑦ ᓇᖕᒥᓂᖁᑎᑦ.



8

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐊᑭᑐᓗᐊᖏᑦᑐᑦ ᐱᔭᐅᖔᕈᓐᓇᖅᑐᑦ 

ᐱᖃᓯᐅᔨᓯᒪᖏᓐᓃᑦ ᓄᓇᕗᑦ ᐃᒡᓗᖃᒃᑎᑦᑎᓂᕐᒧᑦ ᑲᔪᓯᖃᑎᒋᒃᑐᓂᒃ ᐊᒃᑐᐃᓂᖃᕐᒪᑦ ᐃᓘᓐᓇᓕᒫᑦᑎᐊᑲᓴᖏᓐᓂᑦ ᓄᓇᕗᒻᒥᐅᑦ, 
ᐃᓘᓐᓇᓕᒫᑲᓴᖏᓐᓂ ᑮᓇᐅᔭᒃᓴᔪᑦ ᖁᕝᕙᓯᖕᓂᓕᖕᓂᑦ. ᐱᑕᖃᕆᐊᖃᕐᒪᑦ ᓇᓗᓇᐃᖅᑕᐅᔪᑎᖏᓐᓂᑦ ᐱᑕᖃᖏᓐᓂᖏᑕ 
ᑲᔪᓯᓂᖃᑦᑎᐊᕐᓂᖏᓐᓂᑦ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ, ᖃᐅᔨᓇᓱᐊᕐᓗᒋᑦ ᐱᔭᐅᔪᒪᓂᖏᑦ ᐊᒃᓱᕈᕈᑕᐅᔪᑦ ᑕᐃᒃᑯᓄᖓᓪᓗᐊᖅ 
ᖃᓄᐃᑦᑑᓂᖏᓄᑦ ᐃᒡᓗᖃᒃᑎᑦᑎᔪᑎᑦ, ᐊᒻᒪᓗ ᖃᐅᔨᓴᕐᓗᒋᑦ ᐊᑭᖏᑦ ᐊᒻᒪᓗ ᐱᔭᐅᔪᓐᓇᕋᔭᖅᑐᑦ ᐊᐅᓪᓚᖔᕈᒪᔪᖃᕐᓂᖅᐸᑦ ᑕᒪᒃᑯᓇᓂ 
ᐃᒡᓗᖃᒃᑎᑦᑎᔪᑎᓂ ᖃᓄᐃᑦᑑᓂᖏᓐᓄᑦ. 

ᐊᐅᓚᑕᐅᑎᓪᓗᒋᑦ ᒐᕙᒪᒃᑯᓂᑦ ᐱᓕᕆᔪᑎᑦ ᐱᑕᖃᕆᐊᖃᕐᒪᑕ ᐃᓘᓐᓇᓕᒪᖏᓐᓂ ᐃᒡᓗᖃᒃᑎᑦᑎᔪᑎᑦ ᑲᔪᓯᑦᑎᐊᕐᓂᖏᓐᓂ 
ᐱᔭᐅᖁᓗᒋᑦ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᕐᓂᖏᑦ ᓱᕐᕋᖏᓗᒋᑦ ᐊᑭᑐᓗᐊᖏᓐᓂᖏᑦ ᐊᒻᒪᓗ ᐱᔭᐅᔪᓐᓇᕐᓂᖏᑦ. ᑕᒪᒃᑮᓗᓂ 
ᐃᒡᓗᖃᒃᑎᑦᑎᓂᕐᒧᑦ ᑲᔪᓯᑦᑎᐊᕈᑎ ᓈᒪᓂᐊᕐᒪᑦ ᐊᒻᒪᓗ ᓈᒪᑦᑎᐊᕐᓗᑎᒃ ᐃᒡᓗᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ ᐃᓘᓐᓇᖏᓄᑦ 
ᓄᓇᕗᒻᒥᐅᑦ ᐊᒻᒪᓗ ᐱᓕᕆᔪᑕᐅᔪᓐᓇᕐᓂᐊᕐᒪᑦ ᒥᑭᒡᓕᒋᐊᖅᓯᔪᑕᐅᓗᓂ ᑕᑎᖃᕐᓂᕐᒥᑦ ᒐᕙᒪᒃᑯᑦ ᑮᓇᐅᔭᖃᒃᑎᑦᑎᔪᑎᖏᓐᓂᑦ 
ᐃᒡᓗᖃᒃᑎᑦᑎᔪᑎᓄᑦ ᐊᒻᒪᓗ ᐱᕕᖃᒃᑎᑦᑎᔪᑕᐅᓗᓂ ᓇᖕᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕖᑦ ᐊᖏᒡᓕᒋᐊᕈᑕᐅᔪᓐᓇᕐᓂᖓᓄᑦ. 

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓈᒪᓯᑎᑦᑎᓂᑦ ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᓕᖕᓂᑦ 
ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ

ᐃᖃᓇᐃᔭᖅᑎᓂᒃ ᐃᒡᓗᖃᒃᑎᑦᑎᔪᑎᑦ ᓱᕐᕋᒃᓯᒪᖏᓚᑦ ᐱᒻᒪᕆᐅᓪᓗᑎᒃ ᐱᓯᒪᒃᓯᓃᑦ ᐊᒻᒪᓗ ᓄᑕᔾᔨᖅᓱᐃᓂᕐᒧᑦ ᐱᓕᕆᔪᑎᑦ ᓄᓇᕗᒻᒥ 
ᑕᒫᓂ ᐊᑭᓖᔪᑕᐅᕙᒃᑐᑦ ᐃᓅᓇᓱᐊᕐᓂᕐᒧᑦ ᐊᑭᑐᔪᐊᓗᑎᓗᒋᑦ ᐊᒻᒪᓗ ᐊᑭᑐᓗᐊᖏᑦᑐᑦ ᐃᒡᓗᖃᒃᑎᑦᑎᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ 
ᑭᒡᓕᓕᓯᒪᑎᓗᒋᑦ. ᑕᒪᑐᒧᖓ ᖃᐅᔨᒪᓇᑐᒧᑦ ᓯᕗᓂᒃᓴᒧᑦ, ᐱᔭᐅᑎᑕᐅᔪᓐᓇᕐᓗᑎᒃ ᐱᔭᐅᔭᕆᐊᓕᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ 
ᐱᔭᕆᐊᖃᕐᓂᐊᕐᒪᑕ ᑲᔪᓯᓗᑎᒃ ᐱᔭᐅᒃᓴᐅᑎᑕᐅᔪᑦ ᐊᑐᖅᑕᐅᔪᓂ ᐊᒻᒪᓗ ᓄᑖᓂ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ ᐃᒡᓗᑦ. 

ᑕᐃᒪᐃᒃᑲᓗᐊᖅᑎᓗᒍ, ᐊᐅᓪᓛᕐᓂᖅ ᓇᖕᒥᓂᕆᓗᒍ ᐊᖏᕐᕋᒧᑦ ᓇᖕᒥᓂᖃᒃᑎᐅᓕᕐᓗᓂ ᐅᕝᕙᓗᓂᑦ ᐊᑭᓕᖅᓱᒐᖁᑎᒧᑦ ᐱᓪᓚᕆᐅᖕᒪᑦ 
ᓇᓖᕋᒃᑕᐅᔪᓐᓇᖅᑐᓂ ᐅᓄᖅᑐᓄᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ. ᑕᒪᒃᑯᓄᖓ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ 
ᐃᒪᓐᓇᐅᓕᕐᓂᐊᕐᒪᑕ ᐱᒋᐊᓕᕈᑕᐅᓗᓂ-ᐃᒡᓗᑕᖅᐸᓪᓕᐊᓂᕐᒧᑦ ᓇᖕᒥᓂᖅᓱᖅᑐᒧᑦ ᐊᑐᐃᓐᓇᐅᑎᑦᑎᕕᖕᒥ ᐊᑭᓕᖅᓱᒐᖁᑎᓂ ᐅᕝᕙᓗᓂᑦ 
ᐊᖏᕐᕋᒥᒃ ᓇᖕᒥᓂᖃᒃᑎᐅᓂᕐᒧᑦ, ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕈᑎᖃᕆᐊᖃᓕᕐᒪᑕ ᐊᓯᔾᔨᖁᓗᒋᑦ ᐱᓕᕆᔪᑎᑦ ᑲᔪᖏᖅᓴᐃᓗᑎᒃ 
ᐃᖃᓇᐃᔭᖅᑎᓂᒃ ᓅᖁᓪᓗᒋᑦ ᓇᖕᒥᓂᖅᓱᖅᑐᓄᑦ ᓇᖕᒥᓂᖃᕐᓂᕐᒧᑦ ᐊᑐᐃᓐᓇᐅᑎᑦᑎᕕᒃ ᖃᓄᐃᓕᖓᓕᕐᓂᖏᓐᓂ ᑕᒪᓐᓇ 
ᐱᔭᒃᓴᐅᓕᖅᑎᑕᐅᓗᓂ ᓇᓖᕋᕐᕕᒃᓴᐅᓂᖓ. 

ᑎᑭᑕᐅᔪᒪᔪᖅ 1: ᑐᑭᓯᓇᖅᓯᑎᓪᓗᒍ ᐃᒡᓗᖃᒃᑎᑦᑎᓂᕐᒧᑦ 
ᐱᔪᒪᔭᐅᒪᕆᔨᓂᖏᓪᓄᑦ ᓴᖅᑭᑎᑕᐅᔪᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐃᒃᐱᒍᓱᑦᑎᐊᕐᓗᓂ ᐊᒻᒪᓗᐃᑲᔪᖅᓱᐃᓗᓂ 
ᐃᒡᓗᖃᒃᑎᑦᑎᓂᖅ

ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 1: 	 ᐋᖅᑭᒃᓯᓗᓂ ᐊᑐᐊᒐᕐᒥᒃ ᐊᒻᒪᓗ ᑎᒍᓯᕙᓪᓕᐊᓂᕐᒧᑦ 
ᐱᓕᕆᔪᑎᒥᒃ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᖃᒃᑎᑦᑎᔪᑎᓄᑦ 
ᐊᒃᑐᐊᓂᓕᖕᓂᑦ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᓂᒃ 
ᑕᐃᒃᑯᓄᖓᓪᓗᐊᖅ ᐱᓕᕆᔪᑎᓂᒃ ᐱᔭᐅᔭᕆᐊᓕᖕᓂᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᓄᓕᕆᔨᒃᑯᑦ, ᒪᓕᒐᓕᕆᔨᒃᑯᑦ

ᐱᓕᕆᒋᐊᕐᓂᖅ 2: 	 ᖃᐅᔨᓇᓱᐊᕐᓂᖅ ᐱᓕᕆᐊᖑᔭᕆᐊᓕᖕᓂᑦ 
ᐱᓕᕆᐊᖑᔭᕆᐊᓕᑦ ᑮᓇᐅᔭᓕᐅᕋᓱᐊᖏᑦᑐᓄᑦ 
ᐃᖃᓇᐃᔭᕐᕕᖁᑎᓄᑦ.

ᐃᓄᓕᕆᔨᒃᑯᑦ; ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 3: 	 ᖃᐅᔨᓇᓱᐊᕐᓗᒋᑦ ᒪᓕᒐᓕᐅᕐᓂᕐᒥ ᐊᓯᕈᕐᓃᑦ 
ᐃᑲᔪᕈᑕᐅᖁᓗᒋᑦ ᑮᓇᐅᔭᓕᐅᕋᓱᐊᖏᑦᑐᓄᑦ 
ᐃᖃᓇᐃᔭᕐᕕᖁᑎᓄᑦ.

ᒪᓕᒐᓕᕆᔨᒃᑯᑦ; ᐃᓄᓕᕆᔨᒃᑯᑦ, 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 4: 	 ᐃᑲᔪᕈᑎ ᑮᓇᐅᔭᓕᐅᕋᓱᐊᖏᑦᑐᓄᑦ ᐃᖃᓇᐃᔭᕐᕕᖁᑎᓄᑦ 
ᐱᔪᓐᓇᖁᓗᒋᑦ ᐊᐃᑦᑐᓯᐊᓂᒃ ᐊᒻᒪᓗ ᐃᑲᔪᑕᐅᔪᑎᓂᒃ.

ᐃᓄᓕᕆᔨᒃᑯᑦ; ᑮᓇᐅᔭᓕᕆᔨᒃᑯᑦ

ᐱᓕᕆᒋᐊᕐᓂᖅ 5: 	 ᖃᐅᔨᓇᓱᐊᕐᓗᒍ ᐱᓕᕆᐊᖑᔪᓐᓇᕐᓂᖓ 
ᓇᓖᕋᒃᑕᐅᔪᓐᓇᕐᓂᖏᑕ, ᓄᓇᕗᑦ ᒐᕙᒪᒃᑯᑦ 
ᑮᓐᓇᐅᔭᒃᓵᖏᑕ ᑐᓂᕈᓯᕈᑎᖏᓐᓄᑦ ᐱᓕᕆᔪᑎᑦ.

ᐃᓄᓕᕆᔨᒃᑯᑦ; ᑮᓇᐅᔭᓕᕆᔨᒃᑯᑦ, 
ᐃᓘᓇᑎᒃ ᐱᓕᕆᕕᑦ

ᐱᓕᕆᒋᐊᕐᓂᖅ 6: 	 ᖃᐅᔨᓇᓱᐊᕐᓗᒍ ᐱᔭᐅᔪᓐᓇᕐᓂᖓ ᐋᖅᑭᒃᓯᓂᐅᑉ 
ᐊᔾᔨᒌᖏᑐᓄᑦ ᐃᖃᓇᐃᔭᕐᕕᖁᑎᓄᑦ ᐃᑲᔪᖅᑕᐅᖁᓪᓗᒋᑦ 
ᑮᓇᐅᔭᓕᐅᕋᓱᐊᖏᓪᓗᑎᒃ ᐃᖃᓇᐃᔭᕐᕕᖁᑎᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᐃᓄᓕᕆᔨᒃᑯᑦ; ᓄᓇᕗᑦ 
ᑕᐃᒫᓪᓗᐊᖃᖏᒡᓗᑎᒃ ᑲᑎᒪᓂᕐᒥ 
ᐊᔪᖅᓴᕐᓂᕐᒥᒃ ᒥᑭᒡᓕᒋᐊᖅᓯᓇᓱᐊᖅᑎᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐊᑭᑐᓗᐊᖏᑦᑐᑦ ᐱᔭᐅᖔᕈᓐᓇᖅᑐᑦ
ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 7: 	 ᐱᓕᕆᐊᖃᕐᓗᓂ ᐊᑐᐃᓐᓇᐅᑎᑦᑎᕕᖕᒥᑦ ᐊᒻᒪᓗ 
ᑭᒡᓕᓯᓂᐊᕈᑎᓂᒃ ᖃᐅᔨᓴᖅᓯᓂᕐᒥᒃ ᐃᓱᒪᓕᐅᕈᑕᐅᖁᓗᒍ 
ᐱᔭᐅᔭᕆᐊᓕᖕᓄᑦ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ 
ᐃᒡᓗᓕᐅᕈᑎᓂᒃ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; ᓄᓇᕗᑦ 
ᐊᐅᓚᑦᑎᕕᒃ ᑭᒡᓕᓯᓂᐊᕈᑎᒃ, 
ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᒃᑯᓪᓗ

ᐱᓕᕆᒋᐊᕐᓂᖅ 8: 	 ᐱᓕᕆᐊᖃᕐᓗᓂ ᐃᑲᔪᖅᓱᐃᔪᓐᓇᖅᑐᒥᒃ 
ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ 
ᖃᐅᔨᓴᖅᓯᔪᑎᓂᒃ ᓇᓗᓇᐃᖅᑕᐅᖁᓗᒋᑦ ᐱᕕᒃᓴᖃᕐᓃᑦ 
ᑕᐃᒪᓪᓗᐊᖃᑕᐅᖁᓗᒋᑦ ᑐᕌᖓᔪᒥᒃ-ᓴᓇᓂᕐᒧᑦ ᐃᒡᓗᓂᒃ 
ᐱᓕᕆᔪᑎᒧᑦ.

 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᓄᓕᕆᔨᒃᑯᑦ

ᐱᓕᕆᒋᐊᕐᓂᖅ 9: 	 ᐃᓚᒋᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᑕ 
ᒪᓕᒃᑕᐅᖁᔭᖏᓐᓂᑦ ᐃᒡᓗᖃᒃᑎᑦᑎᔪᑎᑦ 
ᓴᓇᓯᒪᓂᒃᓴᖏᓄᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐃᓕᖅᑯᓯᓕᕆᔨᒃᑯᑦ

ᐱᓕᕆᒋᐊᕐᓂᖅ 10: 	ᖃᐅᔨᓇᓱᐊᕐᓗᒋᑦ ᒪᓕᒐᓕᐊᖑᓯᒪᔪᑦ ᐊᒻᒪᓗ 
ᓄᓇᖁᑎᖃᕕᐅᔪᑦ ᓇᓖᕋᒃᑕᐅᔪᓐᓇᕐᓂᖏᑦ ᓴᕿᑎᑦᑎᓂᕐᒧᑦ 
ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᓴᓇᕕᐅᔪᒪᔪᓂ 
ᓄᓇᓕᖕᓂ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ; ᓂᕈᐊᕐᓗᑎᒃ 
ᓄᓇᓕᓕᕆᔨᒃᑯᓐᓂᑦ

ᐱᓕᕆᒋᐊᕐᓂᖅ 11: 	ᕿᒥᕐᕈᓗᒋᑦ ᓈᒪᒃᑲᔭᕋᓗᐊᕐᒪᖔᑕ ᐱᖃᑖᓂ 
ᐃᒡᓗᕈᓯᑐᐊᖃᖏᑦᑐᑦ ᐊᖏᓂᖅᓴᐅᖁᓗᒍ ᐃᒻᒥᒃᑰᖓᔪᑦ 
ᐊᑭᓕᖅᓱᒐᕐᓂ ᓇᓖᕋᒃᑕᐅᔪᓐᓇᖅᑐᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯ, 
ᓄᓇᓕᓕᕆᔨᒃᑯᑦ

ᐱᓕᕆᒋᐊᕐᓂᖅ 12: 	ᕿᒥᕐᕈᓗᒋᑦ ᐱᐅᓚᑦ ᐱᓕᕆᓂᕐᒧᑦ ᐱᔭᐅᖔᕈᓐᓇᖅᑐᓂ 
ᐃᑲᔪᖅᑕᐅᔪᑎᓕᖕᓂ ᐃᒡᓗᖃᒃᑎᑦᑎᔪᑎᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 13: 	ᐱᓕᕆᖃᑎᒋᓗᒋᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐱᔭᐅᔪᓐᓇᖅᓯᔪᓐᓇᖅᑐᓂᒃ ᐱᔭᐅᒃᓴᐅᑎᑦᑎᓂᕐᒥᑦ 
ᐊᑭᑐᓗᐊᖏᑦᑐᓂᒃ ᐃᒡᓗᖃᒃᑎᑦᑎᔪᑎᓂᒃ ᐃᓄᖕᓄᑦ 
ᒪᑯᓇᓂ ᐃᓄᐃᑦ ᓇᖕᒥᓂᖏᑕ ᓄᓇᖏᓐᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 14: 	ᖃᐅᔨᓇᓱᐊᕐᓗᒋᑦ ᐱᔭᐅᔪᓐᓇᕋᔭᕐᒪᖔᑕ 
ᐊᖏᒡᓕᕙᓪᓕᐊᑎᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐃᖃᓇᐃᔭᕕᖁᑎᖏᑦ ᐋᖅᑭᐅᒪᑎᑦᑎᓂᕐᒧᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ

ᐱᓕᕆᒋᐊᕐᓂᖅ 15: 	ᖃᐅᔨᓴᕐᓗᒋᑦ ᐱᔭᐅᔪᓐᓇᕋᔭᕐᒪᖔᑕ ᐱᓪᓗᐊᑕᐅᔪᑦ 
ᖁᕝᕙᓯᖕᓂᖏᑦ ᐋᖅᑭᐅᒪᑎᑦᑎᓂᕐᒧᑦ ᐊᐃᑦᑐᓯᐊᓄᑦ 
ᐊᖏᕐᕋᓂᒃ ᓇᖕᒥᓂᖃᒃᑎᐅᔪᓄᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 16: 	ᕿᒥᕐᕈᓗᓂ ᐊᑐᓚᐅᖅᓯᒪᔪᓂᒃ ᐊᒻᒪᓗ ᒫᓐᓇᓕᓴᕐᓂᒃ 
ᐊᖏᕐᕋᒥᒃ ᓇᖕᒥᓂᖃᕐᓂᕐᒧᑦ ᐃᑲᔪᕈᑎᑦ ᐱᓕᕆᔪᑎᖏᓂᑦ, 
ᐊᒻᒪᓗ ᐱᓕᕆᔪᑎᑦ ᐱᔭᒃᓴᐅᑎᑕᐅᔪᓂᒃ ᐊᓯᖏᓐᓂ 
ᐱᓕᕆᔪᓐᓇᕐᓂᖃᕐᕕᐅᔪᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 17: 	ᐋᖅᑭᒃᓯᓗᓂ ᐅᖃᓪᓚᒍᓯᑐᐃᓐᓇᒃᑯᑦ “ᐋᖅᑭᒃᓱᐃᔪᑎᓂᒃ 
ᐊᑭᓕᖅᓱᐃᔨᓄᑦ ᐊᒻᒪᓗ ᐊᖏᕐᕋᓂᒃ ᓇᖕᒥᓂᓕᖕᓄᑦ”.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᒐᕙᒪᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, 
ᑮᓇᐅᔭᓕᕆᓂᕐᒧᑦ ᐱᓕᕆᕕᖁᑎᑦ, 
ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᒃᑯᓪᓗ

ᐱᓕᕆᒋᐊᕐᓂᖅ 18: 	ᐱᓕᕆᖃᑕᐅᓕᖅᑎᑕᐅᓗᑎᒃ ᑮᓇᐅᔭᒃᑯᕕᓕᕆᔨᑦ 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᐃᖃᓇᐃᔭᕐᕕᖁᑎᑦ 
ᐊᖏᒡᓕᒋᐊᖅᓯᔪᑕᐅᓗᓂ ᐱᔨᑦᓯᕈᑎᖃᕐᕕᐅᔪᓂᒃ 
ᐱᖃᓯᐅᔾᔭᐅᖁᓗᒋᑦ ᒥᑭᓂᖅᓴᐃᑦ ᓄᓇᓕᑦ.

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ; ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, ᑮᓇᐅᔭᓕᕆᔨᒃᑯᑦ, 
ᐃᓄᓕᕆᔨᒃᑯᑦ

ᐱᓕᕆᒋᐊᕐᓂᖅ 19: 	ᐱᓕᕆᖃᑎᒋᓗᒋᑦ ᑮᓇᐅᔭᓕᕆᓂᕐᒥ ᐃᖃᓇᐃᔭᕐᕕᖁᑎᑦ 
ᐱᔭᐅᑎᑦᑎᔪᑎᒃᑯᑦ ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ 
ᐊᔪᕈᓐᓃᖅᓴᑎᑦᑎᓂᕐᒧᑦ ᐱᓕᕆᔪᑎᓂᒃ 
ᐱᔪᓐᓇᖅᑎᑦᑎᔪᑕᐅᓗᓂ ᐱᔭᐅᔭᕆᐊᖃᒃᑎᑕᐅᓗᑎᒃ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᖏᕐᕋᓂᒃ 
ᓇᖕᒥᓂᖃᕐᓂᕐᒧᑦ ᐃᑲᔪᕈᑕᐅᔪᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᑮᓇᐅᔭᓕᕆᓂᕐᒧᑦ ᐱᓕᕆᕕᖁᑎᑦ, 
ᑲᓇᑕᒥ ᐃᒡᓗᑖᕈᑎᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᒃᑯᓪᓗ, ᓄᓇᕗᑦ 
ᓯᓚᑦᑐᖅᓴᕐᕕᒃ, ᐃᓕᓐᓂᐊᕐᓂᓕᕆᔨᒃᑯᑦ, 
ᐃᓄᓕᕆᔨᒃᑯᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓈᒪᓯᑎᑦᑎᓂᑦ ᐃᒡᓗᖃᒃᑎᑦᑎᔪᑎᓂᒃ 
ᐱᔭᐅᔭᕆᐊᓕᖕᓂᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ
ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 20: 	ᐱᓕᕆᐊᖃᕐᓗᓂ ᖃᐅᔨᓇᓱᐊᕐᓂᕐᒥᒃ ᐃᖃᓇᐃᔭᖅᑎᑦ 
ᐃᒡᓗᖃᒃᑎᑕᐅᔪᑎᖏᓐᓂ ᓇᔪᒐᓕᖕᓂᑦ 
ᖃᐅᔨᓇᓱᐊᖅᑕᐅᖁᓗᒍ ᐱᔪᒪᓂᖃᕐᓂᐅᔪᖅ ᐊᖏᕐᖃᒥᒃ 
ᓇᖕᒥᓂᖃᒃᑎᐅᓂᖏᒥᒃ.

ᑮᓇᐅᔭᓕᕆᔨᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 21: 	ᕿᒥᕐᕈᓗᒋᑦ ᐊᒻᒪᓗ ᐋᖅᑭᒋᐊᕐᓗᒋᑦ ᐊᑐᖅᑕᐅᔪᑦ ᓄᓇᕗᑦ 
ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ ᐊᑐᐊᒐᕐᒥᒃ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᑮᓇᐅᔭᓕᕆᔨᒃᑯᑦ

ᐱᓕᕆᒋᐊᕐᓂᖅ 22: 	ᖃᐅᔨᓴᕐᓗᒋᑦ ᐊᑐᖅᑕᐅᔪᑦ ᐃᖃᓇᐃᔭᖅᑎᓂᒃ 
ᐃᒡᓗᖃᒃᑎᑦᑎᔪᑎᑦ ᐃᑲᔪᖅᑕᐅᔪᑎᖏᑦ 
ᐃᓱᒪᓕᐅᕈᑕᐅᖁᓗᒋᑦ ᐃᑲᔪᖅᑕᐅᔪᑎᑦ ᖁᕝᕙᓯᒡᓂᖏᑦ 
ᑲᔪᖏᖅᑎᑦᑎᒐᔭᖅᑐᑦ ᓅᖁᓗᒋᑦ ᐊᓯᖏᓄᑦ ᒐᕙᒪᒃᑯᓐᓂᑦ-
ᐃᑲᔪᖅᑕᐅᔪᑎᓕᖕᓂᑦ ᐃᒡᓗᖃᒃᑎᑦᑎᔪᑎᓂᑦ.

ᑮᓇᐅᔭᓕᕆᔨᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 23: 	ᕿᒥᕐᕈᓗᒋᑦ ᐱᓕᕆᔪᓯᑦ ᐊᑐᖅᑕᐅᓂᖏᓄᑦ 
ᓱᖅᑭᔭᖅᑎᑕᐅᔪᑦ ᐃᖃᓇᐃᔭᖅᑎᓄᑦ ᐃᒡᓗᖃᒃᑎᑦᑎᔪᑎᑦ 
ᐊᑐᐃᓐᓇᐅᑎᑕᐅᓂᖏᓄᑦ.

ᑮᓇᐅᔭᓕᕆᔨᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ 2: ᐲᔭᕐᓗᒋᑦ 
ᐊᐳᖅᑕᕈᑕᐅᔪᑦ ᐱᔭᒃᓴᐅᑎᑦᑎᓄᕐᒧᑦ 
ᐃᒡᓗᖃᒃᑎᑦᑎᔪᑎᓄᑦ
ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᕐᒪᑕ ᐱᔭᐅᖁᓗᒋᑦ ᓄᓇᑦ ᐊᑐᐃᓐᓇᐅᑎᑕᐅᓂᖏᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ ᐃᒡᓗᓕᐅᕐᓂᕐᒧᑦ 
ᐱᓕᕆᒋᐊᕈᑎᑦ ᐃᒡᓗᖃᒃᑎᑦᑎᓂᕐᒧᑦ ᐊᑐᐃᓐᓇᐅᑎᑦᑎᕕᖕᒥᒃ. ᖁᕝᕙᓯᖕᓂᐊᓗᐊᑕ ᑐᑭᓯᔭᐅᓯᒪᓂᖓ ᖁᒃᓴᖅᓇᕐᓂᖓᓄᑦ ᐋᖅᑭᒃᓱᐃᓂᐅᑉ 
ᐃᒡᓗᖃᒃᑎᑦᑎᔪᑎᓂᒥᒃ ᐅᑭᐅᑕᖅᑐᒥ, ᐃᓚᒋᓗᐅᓂᕐ ᑐᕌᖓᔪᐅᑉ ᐃᒡᓗᓕᐅᕐᓂᕐᒧᑦ ᐊᑭᖏᑕ ᐊᒻᒪᓗ ᐅᑭᐅᖃᑦᑕᕐᓂᖓᓄᑦ, 
ᑭᒡᓕᓕᑎᑦᑎᓯᒪᖕᒪᑕ ᐋᖅᑭᒃᓱᖅᑕᐅᔪᑎᖏᓂᑦ ᓴᙱᔫᓗᑎᒃ ᓇᖕᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕕᖕᒥᑦ. ᓴᖅᑭᑦᑎᓗᓂ ᐱᓕᕆᒋᐊᕈᑎᒃᓴᓂᒃ 
ᐊᑐᐊᒐᕐᓂᒃ ᐆᒪᕈᕆᐊᖅᓯᔪᑕᐅᖁᓗᒍ ᐃᒡᓗᓕᐅᕐᓂᕐᒧᑦ ᐃᑲᔪᕋᔭᕐᒥᒃ ᐱᕈᒃᑲᓐᓂᖅᑎᑦᑎᒐᔭᕐᓂᖓᓄᑦ ᓇᖕᒥᓂᖅᓱᖅᑐᓄᑦ 
ᐊᑐᐃᓐᓇᐅᑎᑦᑎᕕᖕᒥᑦ ᐊᒪᓗ ᐱᐅᓂᖅᓴᐅᓕᖅᑎᑦᑎᓗᓂ ᐃᒡᓗᖃᒃᑎᑦᑎᔪᑎᒥᒃ ᓄᓇᕗᓕᒫᒥ.

ᒥᑭᒡᓕᒋᐊᖅᓯᓂᖅ ᐊᐳᖅᑕᕈᑎᓂᒃ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐱᔭᒃᓴᐅᑎᑕᐅᓂᖏᓂᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑦ ᐊᒃᓲᓂᖅᓴᖅ 
ᐱᓕᕆᕕᐅᖃᑎᒋᑦ ᐊᒻᒪᓗ ᒐᕙᒪᐅᖃᑎᒋᑦ ᐊᐅᓚᑦᑎᓗᑎᒃ ᓄᓇᒥᒃ ᐋᖅᑭᒃᓱᐃᓂᕐᒥᒃ, ᓄᓇᓕᐅᔪᑎᓂ ᓴᓇᔭᒃᓴᖁᑎᓂ, ᐊᑭᑐᔫᑎᓄᑦ 
ᐸᕐᓇᒍᑎᓂ, ᐊᒻᒪᓗ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᕐᒥᒃ.

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ: 

•	 ᓴᖖᒋᒃᑎᒋᐊᖅᑕᐅᓯᒪᑎᓗᒋᑦ ᐱᓕᕆᕕᐅᖃᑎᒋᑦ ᐊᒻᒪᓗ ᒐᕙᒪᐅᖃᑎᖏᑦ ᓯᕗᓪᓕᐅᔨᖁᔨᓃᑦ ᐊᒻᒪᓗ ᐊᐅᓚᑦᑎᓃᑦ ᓄᓇᒥᒃ 
ᐋᖅᑭᒃᓱᐃᓃᑦ ᐊᒻᒪᓗ ᓄᓇᓕᑦ ᐸᕐᓇᒍᑎᖏᓂᑦ; 

•	 ᒪᑭᑕᑦᑎᐊᕈᓐᓇᕐᓂᖅᓴᐃᑦ ᓄᓇᓕᑦ-ᑕᐃᒃᑯᐊᓪᓗᐊᖅ ᑐᓴᐅᒪᔪᑎᒃᓴᑦ ᑐᓴᖅᑎᑦᑎᖁᓗᒋᑦ ᓇᓪᓕᑐᐃᓐᓇᖏᓐᓃᓕᖅᑐᓄᑦ 
ᐋᖅᑭᒃᓱᖅᓯᒪᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ (ᐱᒋᐊᕐᓗᓂ ᓄᓇᒥᒃ ᐸᕐᓇᒍᑎᓂᒃ ᑎᑭᓗᒋᑦ ᓴᓇᓂᕐᒧᑦ ᐃᒡᓗᓕᐅᕐᓂᕐᒥ);

•	 ᐃᓚᒋᓕᐅᔾᔨᓂᖅ, ᑕᒪᒃᑮᓗᓂ ᐱᓕᕆᐊᖃᕐᓂᕐᒥᒃ ᐋᖅᑭᒃᓱᖅᓯᒪᓂᕐᒧᑦ ᐊᒻᒪᓗ ᐊᑭᑐᔫᑎᑦ ᐸᕐᓇᒍᑎᖏᓂᒃ ᐱᓕᕆᐊᖃᖃᓯᐅᔨᔪᓂᒃ 
ᓄᓇᓕᑦ ᐱᔭᕆᐊᖃᒃᑕᖏᓂᑦ, ᓴᕿᔭᖅᑐᑦ ᐱᖁᑎᓂᒃ, ᓄᓇᕗᑦ ᒐᕙᒪᒃᑯᓕᒫᖏᓂ ᓯᕗᓪᓕᐅᑎᖁᔭᐅᔪᓂᒃ ᐊᒻᒪᓗ ᐱᓕᕆᔪᑎᑦ 
ᐱᓕᕆᐊᖑᖁᔭᐅᔪᓂᒃ;

•	 ᐊᖏᒡᓕᒋᐊᕐᓗᒋᑦ ᓇᖕᒥᓂᖅᓱᖅᑐᓄᑦ ᓇᖕᒥᓂᖁᑎᑦ ᓄᓇᑦ ᐋᖅᑭᒃᓱᖅᑕᐅᓂᖏᑦ ᐊᒻᒪᓗ ᐃᒡᓗᖃᒃᑎᑦᑎᔪᑎᑦ ᐃᒡᓗᓕᐊᖑᓂᖏᑦ.

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓄᓇᒥᒃ ᐱᕙᓪᓕᐊᑎᑦᑎᓂᖅ 

ᐱᑕᖃᕐᒪᑦ ᐅᓄᖅᑐᓂᒃ ᐱᖁᑎᓕᕆᓂᕐᒨᖓᔪᓂᒃ ᐊᒻᒪᓗ ᑮᓇᐅᔭᑎᒍ ᐱᓕᕆᐊᖑᓇᓱᒋᐊᓕᖕᓂᑦ ᓄᓇᑦ ᐋᖅᑭᒃᓱᖅᑕᐅᓂᖏᓐᓂ 
ᐊᒻᒪᓗ ᓯᓚᖅᑲᑎᒌᒡᓂᕐᒧᑦ ᐸᕐᓇᒍᑎᓂ ᓄᓇᕗᒻᒥ. ᐊᖏᓂᖅᓴᒥᒃ ᐱᓕᕆᖃᑎᒋᒋᐊᖃᕐᒪᑕ ᐃᓗᐊᓂ ᒐᕙᒪᒃᑯᑦ ᐊᑐᖅᑕᐅᔭᕆᐊᖃᕐᓗᓂ 
ᐋᖅᑭᒃᓯᔪᑕᐅᖁᓪᓗᒍ ᑕᐃᒪᓪᓗᐊᑐᒥᒃ ᑐᑭᓯᐊᓂᖃᖁᓗᒋᑦ ᑕᒪᑐᒥᖓ ᐱᓕᕆᕕᖃᕈᓐᓃᖅᑎᑦᑎᓯᒪᔪᒥᒃ ᓄᓇᒥᒃ ᐋᖅᑭᒃᓱᐃᔪᑎᒥᒃ, 
ᓯᕗᓪᓕᐅᑎᔭᕆᐊᓕᑦ ᐱᓕᕆᐊᖑᔭᕆᐊᖃᕐᓂᖏᓐᓂᑦ, ᐊᒻᒪᓗ ᓇᓗᓇᐃᖅᑕᐅᓗᑎᒃ ᐋᖅᑭᒃᓯᔪᑕᐅᔪᓐᓇᕋᔭᖅᑐᑦ ᐊᑲᐅᖖᒋᐅᕈᑎᓄᑦ 
ᐱᓕᕆᐊᖑᖁᓗᒋᑦ. 

ᓱᓕᒃᑲᓐᓂᖅ, ᓴᖅᑭᑦᑎᓗᓂ ᐊᑐᐅᒐᕐᓂᒃ ᐱᔭᐅᓂᖅᓴᐅᑎᑦᑎᔪᓂᒃ ᓄᓇᐅᑉ ᐊᑐᐃᓐᓇᐅᓂᖏᓐᓂᑦ, ᓴᖖᒋᓂᖅᓴᐅᓕᖅᑎᒋᐊᕐᓗᒋᑦ 
ᓄᓇᓕᓕᕆᔨᒃᑯᑦ ᐱᓕᕆᔪᓐᓇᑦᑎᐊᕐᓂᖏᑦ, ᐊᐅᓚᑕᐅᓗᓂ ᐋᖅᑭᒃᓯᓇᓱᐊᕈᑕᐅᔪᒪᔪᖅ ᐊᒻᒪᓗ ᓄᓇᓕᑦ ᐸᕐᓇᒍᑎᖓ, ᐊᒻᒪᓗ ᐋᖅᑭᒃᓯᓗᓂ 
ᐊᑐᕐᓂᖃᑦᑎᐊᖅᑐᒥᒃ ᓇᖕᒥᓂᖅᓱᖅᑐᓄᑦ ᐊᑐᐃᓐᓇᐅᑎᑦᑎᕕᖕᒥᑦ ᐱᓕᕆᒋᐊᕈᑎᒥᒃ ᐱᓪᓗᐊᑕᐅᓗᐊᖖᒍᐊᕐᒪᑕ ᒥᑭᒡᓕᒋᐊᖅᑕᐅᖁᓗᒋᑦ 
ᐊᐳᖅᑕᕈᑎᑦ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᒃᓴᐅᑎᑕᐅᔪᑦ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐊᑭᑐᔫᑎᑦ ᐸᕐᓇᒍᑎᖏᑦ/ᐋᖅᑭᒃᓱᖅᓯᒪᓂᒃᓴᐃᑦ 
ᑲᒪᒋᔭᐅᓂᖏᑦ 

ᐊᒃᓲᓂᖅᓴᓕᖅᑎᓗᒋᑦ ᐱᓕᕆᖃᑎᒋᒡᓂᐅᔪᑦ ᐱᓕᕆᕕᖁᑎᓂ ᐊᒻᒪᓗ ᑭᒡᒐᖅᑐᐃᔨᓂ ᐱᔭᐅᑎᑦᑎᖁᓗᒍ ᓴᖑᑦᑎᖏᓐᓂᖅᓴᓂᒃ 
ᐱᓕᕆᓂᐅᔪᓂᑦ ᓯᕗᓪᓕᐅᑎᔭᕆᐊᓕᓕᐅᕐᓂᕐᓂ ᒐᕙᒪᒃᑯᑦ ᐊᑭᓕᖅᓱᐃᔪᑎᖏᓐᓂ. ᑕᒪᓐᓇ ᐊᐅᓚᑦᑎᓂᖅ ᓄᓇᓕᐅᔪᑎᓂᒃ 
ᓴᓇᔭᒃᓴᖁᑎᓂᒃ, ᓄᓇᓂᒃ ᐋᖅᑭᒃᓱᐃᔪᑎᓂ, ᐊᑭᑐᔫᑎᑦ ᐸᕐᓇᒃᑕᐅᔪᑎᖏᓐᓂᒃ ᐱᓕᕆᓃᑦ, ᐊᒻᒪᓗ ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓕᐅᕐᓂᑦ, 
ᐊᒃᑐᐃᓂᖓ ᓄᓇᕗᑦ ᒐᕙᒪᒃᑯᑦ ᑭᒡᓕᓕᓯᒪᓂᖓ ᐱᓕᕆᔪᑕᐅᔪᓐᓇᑐᓄᑦ ᑮᓇᐅᔭᖃᒃᑎᑦᑎᔪᑎᑦ ᐊᖏᒡᓕᒋᐊᖅᑕᐅᔪᓐᓇᕐᒪᑕ ᐊᒻᒪᓗ 
ᐱᕕᒃᓴᖃᒃᑎᑦᑎᔪᑕᐅᓂᖅᓴᐅᔪᓐᓇᖅᖢᑎᒃ ᓄᑖᓂᒃ ᐃᒡᓗᖃᒃᑎᑦᑎᓂᕐᒧᑦ ᓴᖅᑭᑎᑦᑎᔪᑕᐅᓗᓂ. 

ᐱᓪᓗᐊᑕᐅᔪᖅ ᐃᓚᖓ ᑕᒪᑐᒪ ᑐᑭᓯᐊᓂᐅᔭᕆᐊᖃᕐᓂᐊᖕᒪᑦ ᐊᑐᖅᑕᐅᔪᒥᒃ ᐱᓕᕆᔪᑎᒥᒃ ᓯᕗᓪᓕᐅᑎᔭᕆᐊᖃᑐᓕᐅᕐᓂᕐᒥᒃ ᐊᑭᑐᔫᑎᓂᒃ, 
ᐱᖃᓯᐅᑎᓗᒋᑦ ᐱᓕᕆᕕᖕᓄᑦ ᐱᔭᐅᔭᕆᐊᓕᑦ ᐊᒻᒪᓗ ᐸᕐᓇᖕᓂᕐᒧᑦ ᐱᓕᕆᔪᑎᑦ, ᐋᖅᑭᒃᓱᐃᔪᑕᐅᖁᓗᒋᑦ ᐋᖅᑭᒃᓯᓇᓱᐊᕈᑕᐅᔪᒪᔪᓄᑦ 
ᑑᕋᒃᑕᐅᔪᒪᔪᓂᒃ ᑐᕌᒃᑎᑕᐅᖁᓗᒋᑦ ᐊᑭᑐᔫᑎᑦ ᐋᖅᑭᒃᓱᖅᓯᒪᓂᕐᒧᑦ ᐋᖅᑭᒃᓱᐃᓂᑦ ᐊᑐᖅᑎᓗᒋᑦ ᕿᓚᒻᒥᐅᔪᑦ ᐊᒻᒪᓗ ᐊᑯᓂ-ᑕᐅᕗᖓᑐᖃᒃ.

ᑎᑭᑕᐅᔪᒪᔪᖅ 2: ᐱᔭᕐᓗᒋᑦ ᐊᐳᖅᑕᕈᑎᑦ ᐱᔭᐅᑎᑦᑎᔪᑎᓂ 
ᐃᒡᓗᖃᒃᑎᑦᑎᔪᑎᓂᒃ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓄᓇᒥᒃ ᐱᕙᓪᓕᐊᑎᑦᑎᓂᖅ

ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 24: 	ᐋᖅᑭᒃᑲᓐᓂᕐᓗᒍ ᐋᖅᑭᒃᓱᐃᓂᖅ/ᐸᕐᓇᖕᓂᖅ 
ᐃᖃᓇᐃᔭᕐᓗᑎᒃ ᐱᓕᕆᖃᑎᒋᑦ ᐱᔭᕐᓂᕐᓂᖅᓴᐅᓕᖁᓗᒍ 
ᐱᐅᓂᖅᓴᐅᓕᖅᑎᑦᑎᔪᑎᖓ ᓄᓇᓕᐅᔪᑎᓄᑦ ᐸᕐᓇᒍᑎᑦ 
ᐱᓕᕆᔪᑎᖓ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, ᖁᓪᓕᖅ 
ᐆᒪᖁᑎᓕᕆᔨᒃᑯᑦ ᑎᒥᖁᑖ, 
ᒐᕙᒪᓕᕆᔨᒃᑯᑦ, ᓄᓇᓕᓕᕆᔨᒃᑯᑦ

ᐱᓕᕆᒋᐊᕐᓂᖅ 25: 	ᓴᖅᑭᑦᑎᓗᓂ ᕿᓚᒥᐅᓗᓂ-ᐊᑐᕐᓂᖏᑦ ᐋᖅᑭᒃᓱᐃᓂᕐᒧᑦ 
ᐸᕐᓇᐅᑎᑦ ᐃᑲᔪᕈᑕᐅᖁᓗᒍ ᓄᓇᓕᑦ ᐸᕐᓇᒍᑎᖏᓄᑦ ᐊᒻᒪᓗ 
ᐋᖅᑭᒃᓱᖅᓯᒪᓂᖏᑕ ᐋᖅᑭᒃᓱᖅᑕᐅᔪᑎᖏᓄᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ; ᖁᓪᓕᖅ 
ᐆᒪᖁᑎᓕᕆᔨᒃᑯᑦ ᑎᒥᖁᑖ, 
ᓄᓇᓕᓕᕆᔨᒃᑯᑦ, ᐊᕙᑎᓕᕆᔨᒃᑯᑦ

ᐱᓕᕆᒋᐊᕐᓂᖅ 26: 	ᐋᖅᑭᒃᓯᓂᖅ ᒪᓕᒃᑕᐅᔭᕆᐊᓕᖕᓂᑦ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ 
ᓄᓇᖁᑎᓂᒃ ᐋᖅᑭᒃᓱᐃᓂᕐᒧᑦ ᓄᓇᓕᖕᓂ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ; ᒐᕙᒪᓕᕆᔨᒃᑯᑦ 
(ᑭᒡᓕᓯᓂᐊᕐᓂᕐᒧᑦ ᐊᐅᓚᑦᑎᕕᒃ), 
ᓂᕈᐊᕐᓗᑎᒃ ᓄᓇᓕᓕᕆᔨᒃᑯᓐᓂᑦ

ᐱᓕᕆᒋᐊᕐᓂᖅ 27: 	ᖃᐅᔨᓴᕐᓗᒋᑦ ᐱᓕᕆᐊᖑᔭᕆᐊᓕᑦ ᓄᓇᒥᒃ ᐋᖅᑭᒃᓱᐃᓂᕐᒧᑦ 
ᑮᓇᐅᔭᖃᑎᑦᑎᔪᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; ᓄᓇᓕᓕᕆᔨᒃᑯᑦ

ᐱᓕᕆᒋᐊᕐᓂᖅ 28: 	ᓇᓗᓇᐃᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᒃᑎᒃᑯᑦ 
ᐸᕐᓇᒍᑎᓕᐅᕐᓂᕐᒧᑦ ᐱᓕᕆᑦᑎᐊᕈᓐᓇᕐᓂᖏᓐᓂᑦ ᐊᒻᒪᓗ 
ᐱᓕᕆᒋᐊᕈᑎᒃᓴᖃᓂᑦ ᐃᑲᔪᕈᑕᐅᖁᓗᒋᑦ ᓄᓇᓕᓕᕆᔨᒃᑯᓂᑦ 
ᓄᓇᓂᒃ ᐋᖅᑭᒃᓱᐊᓂᕐᒧᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 29: 	ᑲᔪᓯᓗᓂ ᐋᖅᑭᒃᓱᐃᓂᕐᒥᒃ ᖃᕋᑕᐅᔭᒃᑯᑦ ᑎᑎᕋᒃᓯᒪᔪᖁᑎᓂᑦ 
ᐱᓕᕆᔪᑎᓂᒃ ᐊᖏᓂᖅᓴᐅᓕᖁᓗᒋᑦ ᐱᓕᕆᑦᑎᐊᕈᓐᓇᕈᑎᑦ 
ᐸᕐᓇᖕᓂᕐᒧᑦ ᐊᒻᒪᓗ ᓄᓇᓕᕆᓂᕐᒥ ᐊᐅᓚᑦᑎᔪᑎᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; ᓄᓇᓕᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐊᑭᑐᔫᑎᑦ ᐸᕐᓇᒍᑎᖏᑦ/ᐋᖅᑭᒃᓱᖅᓯᒪᓂᒃᓴᐃᑦ 
ᑲᒪᒋᔭᐅᓂᖏᑦ

ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 30: 	ᓇᓗᓇᐃᕐᓗᒋᑦ ᐱᓕᕆᕕᑦ ᑭᒡᒐᖅᑐᐃᔨᖏᑦ 
ᐋᖅᑭᒃᓯᔪᑕᐅᖁᓗᒍ ᐱᓕᕆᕕᐅᖃᑎᒋᓄᑦ ᐃᖃᓇᐃᔭᕐᓗᑎᒃ 
ᐱᓕᕆᖃᑎᒋᒡᓂᑦ ᐋᖅᑭᒃᓯᒪᓂᓕᕆᓂᕐᒥ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ, ᑮᓇᐅᔭᓕᕆᔨᒃᑯᑦ; 
ᐃᓘᓇᑎᒃ ᐱᓕᕆᕕᑦ

ᐱᓕᕆᒋᐊᕐᓂᖅ 31: 	ᐱᓕᕆᐊᖃᕐᓗᓂ ᒐᕙᒪᒃᑯᓐᓂᓕᒫᖅ ᕿᒥᕐᕈᓂᕐᒥᒃ 
ᐱᓕᕆᕕᐅᖃᑎᒋᓂ ᑲᑎᒪᔨᕋᓛᓂᑦ ᐊᑭᑐᔪᑎᑦ ᐸᕐᓇᒍᑎᖏᓐᓂ 
(ICCP) ᐱᓕᕆᔪᑎᓂ.

ᑮᓇᐅᔭᓕᕆᔨᒃᑯᑦ; ᐃᓘᓇᑎᒃ 
ᐱᓕᕆᕕᑦ

ᐱᓕᕆᒋᐊᕐᓂᖅ 32: 	ᖃᐅᔨᓴᕐᓗᒋᑦ ᐱᔭᐅᔭᕆᐊᓕᑦ ᑐᓴᐅᒪᔪᑎᒃᓴᓄᑦ 
ᐃᑭᐊᕿᕕᒃᑰᕈᑎᓂᑦ ᐃᑲᔪᕈᑕᐅᖁᓗᒋᑦ ᐃᓚᒋᓕᐅᔭᐅᓗᑎᒃ 
ᐊᑭᑐᔫᑎᓄᑦ ᐊᒻᒪᓗ ᐋᖅᑭᒃᓱᖅᓯᒪᓂᕐᒧᑦ ᐸᕐᓇᒍᑎᓄᑦ 
ᐱᓕᕆᔪᑎᓄᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓕᕆᔨᒃᑯᑦ

ᐱᓕᕆᒋᐊᕐᓂᖅ 33: 	ᐋᖅᑭᒃᓯᓗᓂ ᑎᑎᕋᒃᓯᒪᔪᓂᒃ ᑭᒃᑯᓕᒫᓄᑦ 
ᐃᒡᓗᖃᒃᑎᑦᑎᔪᑎᓂᒃ ᐱᔭᐅᔭᕆᐊᖃᓂᖏᓂᑦ ᓄᓇᓕᖕᓄᑦ 
ᑐᓴᖅᑎᑕᐅᖁᓗᒋᑦ ᓇᖕᒥᓂᖅᓴᖅᑐᑦ ᓇᖕᒥᓂᓕᑦ 
ᓯᕗᓪᓕᐅᑎᔭᕆᐊᖃᕐᓂᖏᓐᓂᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 34: 	ᐃᓱᒪᓕᐅᕈᑎᖃᕐᓗᓂ ᓄᓇᓕᑦ ᐱᔪᒪᓂᖃᓂᖏᓂᑦ 
ᓇᖕᒥᓂᖅᓱᖅᑐᑦ ᓄᓇᓂᒃ ᐋᖅᑭᒃᓱᐃᔪᑎᖏᓂᑦ ᐅᕝᕙᓗᓂᑦ 
ᐊᓯᖏᓄᑦ ᐋᖅᑭᒃᓱᐃᔪᑎᓄᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ; ᓄᓇᓕᓕᕆᔨᒃᑯᑦ

ᐱᓕᕆᒋᐊᕐᓂᖅ 35:	 ᖃᐅᔨᓇᓱᐊᕐᓂᖅ ᐱᓕᕆᒋᐊᕈᑎᓂᒃ 
ᐱᒋᐊᒃᑲᓐᓂᕈᓐᓇᖅᓯᑎᑕᐅᓗᑎᒃ ᓇᖕᒥᓂᖅᓱᖅᑐᑦ ᓄᓇᓂᒃ 
ᐋᖅᑭᒃᓱᐃᓂᕐᒥᒃ ᐊᒻᒪᓗ ᐃᒡᓗᖃᒃᑎᑦᑎᓂᕐᒧᑦ ᐃᒡᓗᓕᐅᕐᓂᕐᒥᑦ 
ᓄᓇᓕᖕᓂ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 36: 	ᐱᓕᕆᖃᑎᒋᓗᒋᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐱᔭᐅᔪᓐᓇᑐᐃᓐᓇᕆᐊᖃᓂᖓᓄᑦ P3 ᐃᒡᓗᖃᒃᑎᑦᑎᔪᑎᓂᒃ 
ᐃᒡᓗᓕᐅᕐᓂᕐᒧᑦ, ᐃᓗᐃᒃᑲᑦ ᓄᓇᖁᑎᑦ ᐋᖅᑭᒃᓱᖅᑕᐅᓂᖏᓂᑦ 
ᐊᒻᒪᓗ ᐊᓯᖏᓐᓂ ᐱᓕᕆᒋᐊᕕᒃᓴᐅᑎᑕᐅᔪᓂ 
ᓄᓇᓕᓕᕆᔨᒃᑯᓐᓄᑦ ᐃᓄᖕᓂᑦ ᓇᖕᒥᓂᕆᔭᐅᔪᓂ ᓄᓇᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; ᑮᓇᐅᔭᓕᕆᔨᒃᑯᑦ, 
ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ/ᑲᑐᔨᖃᑎᒋᑦ 
ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᑦ

ᐱᓕᕆᒋᐊᕐᓂᖅ 37: 	ᑲᔪᓯᓗᓂ ᐱᓕᕆᖃᑕᐅᓂᕐᒥ ᐃᓄᐃᑦ-ᒪᑭᒪᔪᑎᖏᑕ 
ᖃᐅᔨᓴᖅᑕᐅᓂᖏᓐᓂᑦ ᑲᑎᒪᔨᕌᓚᓂ (SEAC) 
ᐱᔭᐅᑎᑦᑎᖁᓗᒋᑦ ᐊᐅᓚᑕᐅᓂᕐᒧᑦ ᑐᓴᖅᑕᐅᑎᑦᑎᔪᑎᓂᒃ 
ᐱᔭᐅᔪᓐᓇᑐᐃᓐᓇᕆᐊᓕᖕᓂᑦ ᐱᓕᕆᔪᑎᒃᓴᑦ 
ᐋᖅᑭᒃᓱᖅᑕᐅᓂᖏᓐᓂᑦ ᐱᓕᕆᖃᑕᐅᔪᓄᑦ.

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 38: 	ᖃᐅᔨᓴᕐᓗᒍ ᐱᓕᕆᐊᖑᔪᓐᓇᑐᐃᓐᓇᕆᐊᖃᕐᓂᖓ 
ᐊᑐᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᐊᖁᑎᑦ ᐋᖅᑭᒃᓱᖅᑕᐅᓂᖏᓄᑦ ᐱᓕᕆᔪᑎᖏᑦ 
ᑲᔪᖏᓕᖅᑎᑕᐅᖁᓗᒋᑦ ᐱᕈᒃᐸᓪᓕᐊᓂᑦ ᓄᓇᕗᒻᒥᐅᑕᐃᑦ 
ᑲᓐᑐᕋᒃᓯᔨᑦ ᐃᒡᓗᖃᒃᑎᑦᑎᓂᕐᒨᖓᔪᑦ ᐃᖃᓇᐅᔮᑦ.

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 39: 	ᐊᐱᖅᓱᕐᓗᒋᑦ ᓇᖕᒥᓂᖅᓱᖅᑐᑦ ᓇᖕᒥᓂᓕᑦ ᓴᓇᓯᒪᓂᒃᓴᑦ 
ᑎᑎᕋᐅᔭᖅᓯᒪᓂᖏᑕ ᐱᓕᕆᐊᖑᓇᓱᐊᕐᓂᖏᓐᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ

ᐱᓕᕆᒋᐊᕐᓂᖅ 40: 	ᐱᓕᕆᐊᖃᕐᓗᓂ ᐃᒡᓗᖃᒃᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ 
ᐊᒻᒪᓗ ᐱᔪᒪᔭᐅᓂᖏᓂᑦ ᖃᐅᔨᓇᓱᐊᕐᓗᓂ 
ᐃᓱᒪᓕᐅᕈᑎᒋᓂᐊᕐᓗᒍ ᐃᒡᓗᖃᒃᑎᑦᑎᓂᕐᒧᑦ 
ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓄᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᓄᓕᕆᔨᒃᑯᑦ, ᒐᕙᒪᓕᕆᔨᒃᑯᑦ

ᐱᓕᕆᒋᐊᕐᓂᖅ 41: 	ᐱᓕᕆᐊᖃᕐᓗᓂ ᐊᒃᑐᖅᑕᐅᓂᖏᓂᑦ ᐊᒻᒪᓗ 
ᐱᔭᐅᔪᓐᓇᕋᔭᕐᒪᖔᑕ ᖃᐅᔨᓴᖅᓯᓂᕐᒥ ᐊᔾᔨᒋᖏᑐᑎᒍ 
ᐱᓕᕆᐊᕆᓗᒋᑦ ᐃᓄᓕᒪᓄᑦ ᐊᒻᒪᓗ ᐃᖃᓇᐃᔭᖅᑎᓄᑦ 
ᐃᒡᓗᖃᒃᑎᑦᑎᔪᑎᑦ ᐱᔭᐅᑎᑕᐅᓂᖏᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ 3: ᒥᑭᒡᓕᒋᐊᕐᓗᒋᑦ 
ᐊᑭᖏᑦ ᐃᒡᓗᖃᒃᑎᑦᑎᔪᑏᑦ
ᐊᑭᑐᓗᐊᕈᓐᓂᖅᑎᒋᐊᕐᓗᒍ ᐊᑭᖓ ᐃᒡᓗᖃᒃᑎᑦᑎᓂᐅᑉ ᓄᓇᕗᒻᒥ ᑕᒪᐃᓂᓕᒪᖅ ᐱᔭᐅᔪᓐᓇᕐᒪᑦ ᓇᖑᑦᑎᖏᓐᓂᖅᓴᒃᑯᑦ 
ᓱᑐᐃᓐᓇᖃᑎᖃᒃᐸᑕ ᐊᑐᖅᑕᖏᓂᑦ ᐊᒻᒪᓗ ᐊᑭᖏᓐᓂᑦ ᒥᑭᒡᓕᒋᐊᖅᓯᔪᑕᐅᓗᓂ ᐊᒻᒪᓗ ᓇᖑᑦᑎᖏᓐᓂᖅᓴᒥᒃ 
ᐱᓕᕆᒋᐊᖅᐸᓗᒍᑎᖃᓗᑎᒃ, ᐃᒡᓗᓕᐅᕐᓂᕐᒧᑦ ᐱᓕᕆᔪᓯᕐᓂᒃ ᐊᒻᒪᓗ ᐊᐅᓚᑦᑎᓂᕐᒥᒃ ᒥᑭᒡᓕᒋᐊᖅᓯᓗᓂ. ᐊᑐᐃᓐᓇᕐᓗᒋᑦ ᓄᓇᕗᑦ 
ᐃᒡᓗᖃᒃᑎᑦᑎᔪᑎᖏᑦ ᐸᐸᑦᑎᓂᕐᒧᑦ ᐃᓕᓴᐃᔪᑎᑦ ᐃᓕᑕᐅᓯᒪᔪᑦ ᑎᑎᕋᒃᓯᒪᔪᖁᑎᓂᑦ, ᐱᔭᐅᑎᑦᑎᔪᑎ ᑭᒃᑯᓕᒫᓄᑦ ᐃᒡᓗᖃᒃᑎᑦᑎᔪᑎᓂᒃ 
ᒪᑯᑎᒎᓇᐅᒐᔭᕐᒪᑦ ᐅᓄᖅᑐᓄᑦ-ᐃᒪᒋᓄᑦ ᐱᔭᐅᔭᕆᐊᓕᖕᓂᑦ-ᑐᖖᒐᕕᖃᕐᓗᓂ ᐃᒡᓗᖃᒃᑎᑦᑎᔪᑎᓂᒃ.

ᒥᑭᒡᓕᒋᐊᖅᓯᓗᓂ ᐊᑭᖏᓐᓂᑦ ᐃᒡᓗᖃᒃᑎᑦᑎᔪᑎᑦ ᒪᓕᑲᔭᕐᒪᑦ ᓴᙱᓂᖅᓴᐅᓕᖅᑎᑕᐅᓂᖏᓂᑦ ᓄᓇᓕᖕᓂ ᐃᖃᓇᐃᔭᖅᑎᑦ 
ᐃᒡᓗᓕᐅᕐᓂᕐᒥ, ᐋᖅᑭᐅᒪᑎᑦᑎᓂᕐᒥ, ᐊᒻᒪᓗ ᐊᐅᓚᑦᑎᓂᕐᒥ ᐃᒡᓗᖃᒃᑎᑦᑎᔪᑎᓂ ᐊᒻᒪᓗ ᑕᒪᒃᑯᓄᖖᒐᖓᔪᓂᒃ ᐋᖅᑭᒃᓱᖅᓯᒪᓂᕐᓄᑦ; 
ᐊᖏᒡᓕᒋᐊᕐᓗᒋᑦ ᐋᖅᑭᑦᑎᐊᖅᓯᒪᔭᕆᐊᓕᑦ ᐱᓕᕆᐊᖑᖃᓯᐅᑎᑎᑕᐅᓂᖏᑦ ᓴᓇᔪᑕᐅᓗᓂ ᐊᒻᒪᓗ ᐋᖅᑭᐅᒪᑎᑦᑎᔪᑕᐅᓗᓂ 
ᐃᒡᓗᖃᒃᑎᑦᑎᓂᕐᒧᑦ ᓇᖑᑦᑎᖏᓐᓂᖅᓴᐅᔪᑎᓂᒃ; ᐊᒻᒪᓗ ᐱᐅᓂᖅᓴᐅᓕᖅᑎᑕᐅᓗᓂ ᑐᑭᓯᐊᓂᖅ ᐊᑐᓚᕆᒃᑐᓂᒃ ᐊᑭᒋᔭᐅᔪᓂᒃ 
ᐱᔨᑦᓯᕈᑎᓄᑦ ᐱᔭᐅᑎᑕᐅᔪᑎᓂᒃ. 

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ:

•	 ᑕᒪᐃᑎᒍᑦ ᐊᔪᕈᓐᓃᖅᓴᑎᑦᑎᓂᖅ ᑲᔪᓯᑦᑎᐊᕐᓂᖓ ᓴᖖᒋᓂᖅᓴᐅᓕᖅᑎᑦᑎᒐᔭᕐᒪᑦ ᓄᓇᓕᖕᓂ ᐃᖃᓇᐃᔭᖅᑎᓂᒃ 
ᐃᒡᓗᖃᒃᑎᑦᑎᓂᕐᒨᖓᔪᓂ ᐃᖃᓇᐃᔮᓂ. 

•	 ᐊᑐᖔᓕᕐᓂᖅ ᓄᑖᓂᒃ ᐱᓕᕆᑦᑎᐊᕈᑎᓂᒃ ᐊᒻᒪᓗ ᓄᑕᔾᔨᖅᓱᐃᓂᖅ ᓯᕗᓕᖅᓯᒐᔭᕐᒪᑦ ᐊᒃᓲᓂᖅᓴᐅᓕᕈᑎᓂ ᓇᖑᑦᑎᖏᓐᓂᒻᓱᒥᒃ 
ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᐊᐅᓚᔪᑎᓂ, ᒥᑭᒡᓕᒋᐊᖅᓯᓗᓂᖅ ᐊᑭᖓᓂᑦ ᐊᒻᒪᓗ ᐊᑯᓂᐅᓂᖅᓴᐅᓕᖅᑎᑦᑎᓗᓂ ᐊᑐᕈᓐᓇᕐᓂᖓᑕ 
ᓂᕆᐅᓇᕐᓂᖓᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᒃᑎᑦᑎᔪᑎᖏᑕ ᐊᑐᐃᓐᓇᐅᑎᑦᑎᕕᖏᓐᓂ. 

•	 ᐊᒃᓲᓂᖅᓴᖅ ᑐᑭᓯᐊᓂᖅ ᐊᒻᒪᓗ ᐃᔨᖅᓯᒪᔪᖃᖏᓪᓗᓂ ᓄᓇᓕᓕᕆᔨᒃᑯᑦ ᓈᒪᑎᑦᑎᔪᑎᖏᑕ ᐊᑭᖏᓐᓂ ᐋᖅᑭᒃᓱᖅᓯᒪᓂᖏᑦ 
ᖃᐅᔨᒪᓇᕐᓂᖅᓴᐅᓕᖅᑎᑦᑎᒐᔭᕐᒪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐃᖃᓇᐃᔭᖅᑎᐅᖃᑎᒋᑦ ᐱᕙᓪᓕᐊᑎᑕᐅᓗᑎᒃ 

ᐋᖅᑭᒃᓱᐃᓂᖅ ᑕᒪᐃᑎᒍᑦ ᐊᔪᕈᓐᓃᖅᓴᑎᑦᑎᓂᕐᒥᒃ ᑲᔪᓯᑦᑎᐊᕐᓂᕐᒥᒃ ᓴᖅᑭᑎᑦᑎᓗᓂ ᐃᓘᓐᓇᓕᒫᖏᓂᑦ ᐊᑐᖅᑕᐅᔪᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᐅᓚᑦᑎᓂᕐᒧᑦ/ᑲᓐᑐᕌᒃᓯᓂᕐᒧᑦ ᐱᓕᕆᓃᑦ, ᐱᓕᕆᔪᑎᑦ ᐊᒻᒪᓗ ᐊᑭᓕᖅᓱᐃᔪᑎᑦ ᐃᑲᔪᕈᑕᐅᔪᑦ, ᐅᕝᕙᓗᓂᑦ 
ᐊᑐᖅᑕᐅᔪᓐᓇᖅᑐᑦ ᐃᑲᔪᕈᑕᐅᓗᑎᒃ ᐊᒻᒪᓗ ᐊᓯᔾᔨᖅᑕᖅᑎᑦᑎᖏᓗᑎᒃ ᐊᑐᖅᑕᐅᖏᓐᓇᖅᑐᒥᒃ ᐊᔪᕈᓐᓃᖅᓴᑎᑦᑎᓂᕐᒧᑦ ᐊᒻᒪᓗ 
ᐱᓕᕆᔪᓐᓇᕐᓂᕐᒥᒃ ᐋᖅᑭᒃᓱᐃᔪᑎᓂ. ᑲᔪᓯᑦᑎᐊᕐᓂᖅ ᐱᓕᕆᐊᖑᖃᓯᐅᑎᒐᔭᕐᒪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐃᓕᓐᓂᐊᖅᓯᒪᓂᕐᒥ, ᐃᖃᓇᐃᔭᒥᒃ 
ᐱᕙᓪᓕᐊᑎᑦᑎᓂᕐᒥ, ᑮᓇᐅᔭᑎᒍ ᐃᑲᔪᕈᑎᓂᒃ, ᐊᓯᒃᑲᓐᓂᖏᓐᓂᓪᓗ, ᐊᒻᒪᓗ ᐃᑲᔪᕋᔭᕐᒪᑦ ᓇᓗᓇᐃᖅᓯᓗᓂ ᐊᔪᕈᓐᓃᖅᓴᑎᑦᑎᓂᕐᒥ 
ᐱᔭᐅᖏᑦᑐᓂᑦ ᐊᑐᖅᑕᐅᔪᓂ. 

ᓱᖖᒋᓂᖅᓴᐅᓕᖅᑎᑦᑎᓂᖅ ᓄᓇᓕᖕᓂ ᐃᖃᓇᐃᔭᖅᑎᓂᒃ ᐱᓕᕆᔪᓐᓇᖅᓯᑎᑦᑎᒐᔭᕐᒪᑦ ᓄᓇᕗᑦ ᒐᕙᒪᒃᑯᓐᓂᑦ ᓴᓇᔪᓐᓇᖅᓯᑎᑦᑎᓗᑎᒃ 
ᐋᖅᑭᐅᒪᔪᓐᓇᖅᓯᑎᑦᑎᓗᑎᒡᓗ ᐃᒡᓗᖃᒃᑎᑦᑎᔪᑎᑦ ᓇᖑᑦᑎᖏᓐᓂᖅᓴᐅᓕᕐᓂᖏᓂᑦ, ᑕᒪᑐᒨᓇ ᒥᑭᒡᓕᒋᐊᖅᓯᓂᒃᑯᑦ ᐊᑭᖏᓐᓂᑦ. 
ᐊᖏᒡᓕᒋᐊᖅᓯᓂᖅ ᓄᓇᓕᖕᓂ ᐃᖃᓇᐃᔭᖅᑎᖃᕐᓂᕐᒥᑦ ᐱᕚᓪᓕᕈᑕᐅᒐᔭᕐᒪᑦ ᒪᑭᒪᓇᓱᐊᕐᓂᕐᒧᑦ ᐊᒻᒪᓗ ᐃᑲᔪᕈᑕᐅᓗᓂ ᓇᖕᒥᓂᖅ-
ᑕᑎᒋᑦᑎᐊᕐᓂᕐᒧᑦ. ᓇᓗᓇᐃᖅᓯᓂᖅ ᐱᓕᕆᒋᐊᕐᕕᒃᓴᖃᕐᓂᐅᔪᓂᒃ ᐱᓕᕆᖃᑎᒋᒡᓂᕐᒥᑦ ᐊᒻᒪᓗ ᐊᐅᓚᑦᑎᑦᑎᐊᕐᓂᖅᓴᐅᓂᕐᒥᑦ 
ᐱᓕᕆᕕᖁᑎᓂ ᐱᓕᕆᖃᑕᐅᔪᓂᑦ ᓄᓇᓕᑦ ᐃᖃᓇᐃᔭᖅᑎᖏᓐᓂ ᐋᖅᑭᒃᓱᐃᓂᖅ ᐱᓪᓗᐊᑕᐅᖕᒪᑦ ᓴᖖᒋᓂᖅᓴᐅᓕᖅᑎᑦᑎᓂᕐᒧᑦ ᓄᓇᕗᑉ 
ᐃᖃᓇᐃᔭᑎᖃᕐᓂᖓᓂ ᐱᔭᐅᔪᓐᓇᖁᓗᒋᑦ ᐱᔪᒪᔭᐅᔪᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᑕᒪᒃᑯᓄᖖᒐᖓᔪᓂ ᐋᖅᑭᒃᓱᖅᓯᒪᔪᑎᓄᑦ. 

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ 
ᐃᓱᒪᒃᓴᖅᓯᐅᕈᑎᖃᑦᑎᐊᕐᓃᑦ 

ᐃᓚᖃᒃᑲᓐᓂᕐᓗᓂ ᖃᐅᔨᓇᓱᐊᕐᓂᕐᒥᒃ ᐱᓕᕆᔪᑕᐅᑦᑎᐊᕈᓐᓇᖅᑐᒥᒃ ᐊᒻᒪᓗ ᐱᓕᕆᔪᓯᐅᔪᓐᓇᖅᑐᓂᒃ ᐱᔭᐅᔭᕆᐊᓕᖕᓂᑦ 
ᓴᖖᒋᓂᖅᓴᐅᓕᖅᑎᑦᑎᔪᑕᐅᓗᓂ ᑐᑭᓯᐅᒪᓂᕐᒧᑦ ᖃᓄᖅ ᐱᓕᕆᑦᑎᐊᕈᓐᓇᕐᓃᑦ ᓄᑕᔾᔨᖅᓱᐃᓂᕐᒥ ᐃᑲᔪᕈᓐᓇᕋᔭᕐᒪᖔᑕ ᐋᖅᑭᒃᓱᐃᓗᓂ 
ᐊᒻᒪᓗ ᐋᖅᑭᐅᒪᑎᑦᑎᓗᓂ ᐃᒡᓗᖃᒃᑎᑦᑎᔪᑎᓂᒃ ᐱᓕᕆᔪᑕᐅᑦᑎᐊᒃᑲᓐᓂᕈᓐᓇᕐᓗᓂ. ᐱᓕᕆᖃᑎᒋᑦᑎᐊᕐᓂᖅᓴᐅᓗᑎᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᖁᑎᖏᑦ ᐊᒻᒪᓗ ᑭᒡᒐᖅᑐᐃᔨᖏᑦ ᐱᔭᐅᔪᓐᓇᕋᔭᖅᑐᓂᒃ ᑲᔪᓯᔪᓐᓇᕋᔭᕐᒪᖔᑕ ᓴᓇᔭᒃᓴᖁᑎᑦ ᐱᓕᕆᔪᓐᓇᖅᓯᑎᑦᑎᒐᔭᕐᓗᓂ 
ᐊᑭᑐᓗᐊᖏᑦᑐᓂᒃ ᐃᒡᓗᓕᐅᕐᓂᕐᒥᒃ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ ᓇᓖᕋᒃᑕᐅᔪᓐᓇᖅᑐᓂ. 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑕᒪᓐᓇᐅᑎᓗᒍ ᐊᑭᑐᓂᐊᓗᐊ ᓈᒪᔪᑎᑦ ᐃᓗᓐᓇᓕᒫᖓᓂ ᓄᓇᖃᕐᕕᐅᔪᑦ, ᐊᒃᓱᓂᖅᓴᖅ ᓇᖑᑦᑎᖏᓐᓂᖅᓴᓂᒃ ᐊᖏᕐᕋᕐᓂᒃ ᐊᒻᒪᓗ 
ᐊᓯᕈᒃᑕᖏᓐᓂᖅᓴᑦ ᐆᒻᒪᖁᑎᑦ ᐃᑲᔪᖅᑕᐅᔪᑎᖏᑦ ᐊᖏᔪᐊᓗᖕᒥᒃ ᐊᒃᑐᐃᓂᖃᕐᓂᐊᕐᒪᑕ ᐊᑭᖓᑦ ᐃᒡᓗᖃᒃᑎᑦᑎᔪᑎᑦ ᐊᑯᓂ-ᑕᐅᕗᖓᑐᖃᒃ.

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓄᓇᓕᓕᕆᔨᓂᑦ ᑮᓇᐅᔭᖃᒃᑎᑦᑎᓂᖅ 

ᓄᓇᓕᓕᕆᔨᒃᑯᑦ ᑮᓇᐅᔭᖃᒃᑎᑕᐅᔪᑎᖏᑕ ᐋᖅᑭᒃᓱᖅᓯᒪᓂᖏᑦ ᐊᐅᓚᑦᑎᖕᒪᑕ ᐊᑭᖏᓐᓂᑦ ᐃᒡᓗᖃᒃᑎᑦᑎᔪᑎᑦ. 
ᖃᐅᔨᓇᓱᐊᖅᑕᐅᔭᕆᐊᖃᕋᓗᐊᕐᒪᑕ ᐊᑐᖅᑕᐅᔪᑦ ᓄᓇᓕᓕᕆᔨᒃᑯᓂᑦ ᑮᓇᐅᔭᖃᒃᑎᑦᑎᔪᑎᑦ ᐋᖅᑭᒃᓱᖅᓯᒪᓂᖏᑦ, ᐊᒻᒪᓗ 
ᐱᓕᕆᐊᕆᔭᖏᑦ ᓈᒪᔪᑎᓂ ᐊᑭᓖᑎᑦᑎᖃᑦᑕᕐᓂᕐᒧᑦ ᐋᖅᑭᑦᑎᐊᖅᓯᒪᓕᖁᓗᒋᑦ ᓄᓇᓕᓕᕆᔨᒃᑯᑦ ᑮᓇᐅᔭᖏᑦ. ᖃᐅᔨᓇᓱᐊᖅᑕᐅᓂᖏᑕ 
ᖁᕝᕙᓯᒡᓂᖏᑦ ᐊᒻᒪᓗ ᓈᒪᒃᑲᓗᐊᕐᒪᖔᑕ ᐊᐅᓚᑕᐅᔪᑎᖏᑦ ᑐᓂᔭᐅᕙᒃᑐᑦ ᓄᓇᓕᓕᕆᔨᒃᑯᓄᑦ ᐃᓱᒪᓕᐅᕈᑕᐅᓇᓱᐊᖅᑎᓗᒋᑦ 
ᐊᑭᖏᑦ ᓄᓇᓕᓕᕆᔨᒃᑯᑦ ᐱᔨᑦᓯᕈᑎᖏᑕ ᐊᒻᒪᓗ ᓄᓇᓂᒃ ᐋᖅᑭᒃᓱᐃᔪᑎᑦ ᐱᒻᒪᕆᐅᖃᑕᐅᖕᒪᑕ, ᐱᖃᓯᐅᑎᓪᓗᒋᑦ ᖃᐅᔨᓇᓱᐊᕐᓂᑦ 
ᐱᔭᐅᔪᓐᓇᕋᔭᑐᐃᓐᓇᕆᐊᖃᕐᓂᖏᑦ ᐱᔭᐅᖔᕈᓐᓇᖅᑐᑦ ᑮᓇᐅᔭᓕᕆᓂᕐᒧᑦ ᐋᖅᑭᒃᓯᒪᓃᑦ. 

ᑎᑭᑕᐅᔪᒪᔪᖅ 3: ᒥᑭᒡᓕᒋᐊᕐᓗᒋᑦ ᐊᑭᖏᑦ ᐃᒡᓗᖃᒃᑎᑦᑎᔪᑏᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐃᖃᓇᐃᔭᖅᑎᐅᖃᑎᒋᑦ ᐱᕙᓪᓕᐊᑎᑕᐅᓗᑎᒃ
ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 42: 	ᑲᔪᓯᓗᓂ ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐱᔭᐅᑎᑦᑎᓂᕐᒥᒃ “ᓴᓇᓂᕐᒥᑦ 
ᐃᖃᓇᐃᔭᓂ ᐃᑲᔪᖅᑎᒥᒃ” ᐱᓕᕆᔪᑎ ᐱᔭᐅᑎᑦᑎᔪᑎᒋᓗᒍ 
ᐃᓕᓐᓂᐊᖅᑎᓄᑦ ᐱᒋᐊᕈᑎᓂᒃ-ᖁᕝᕙᓯᒡᓂᓕᖕᓂᑦ ᐃᖃᓇᐃᔭᕐᓂᕐᒧᑦ 
ᐱᓕᕆᔪᓐᓇᕐᓂᐅᔪᓂᒃ ᐃᒡᓗᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ 
ᐃᒡᓗᓕᐅᕐᓂᕐᒧᑦ ᓴᓇᕕᖁᑎᓂ.

ᐃᓄᓕᕆᔨᒃᑯᑦ; ᓄᓇᕗᑦ 
ᓯᓚᑦᑐᖅᓴᕐᕕᒃ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯ

ᐱᓕᕆᒋᐊᕐᓂᖅ 43: 	ᕿᒥᕐᕈᓗᒋᑦ ᐃᓕᓴᔪᑎᑦ ᐃᓕᑕᐅᓯᒪᔪᑦ ᐅᑯᓇᖖᒐᑦ ᓄᓇᕗᑦ 
ᐃᖃᓇᐃᔭᖅᓯᓐᓈᕆᐊᖅᓴᕋᐃᓪᓗᓂ ᐊᔪᕈᓐᓃᖅᓴᑎᑦᑎᓂᕐᒧᑦ NEAT 
ᐱᓕᕆᔪᑎ ᖃᐅᔨᓴᖅᑕᐅᓗᓂ ᐱᓕᕆᐊᕆᔭᕐᓂᕐᒪᖓᑦ ᐱᓕᕆᔪᑎ 
ᐋᖅᑭᒃᑕᐅᒃᑲᓐᓂᖁᓪᓗᒍ.

ᐃᓕᓐᓂᐊᕐᓂᓕᕆᔨᒃᑯᑦ; 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᐃᓄᓕᕆᔨᒃᑯᑦ, ᓄᓇᕗᑦ 
ᓯᓚᑦᑐᖅᓴᕐᕕᒃ

ᐱᓕᕆᒋᐊᕐᓂᖅ 44: 	ᑲᔪᓯᓗᓂ ᐋᖅᑭᒃᓯᓂᕐᒥᑦ ᐅᐸᓗᖓᐃᔭᕐᓂᕐᒥᒃ ᐃᖃᓇᐃᔭᓂᕐᒧᑦ 
ᐊᒻᒪᓗ ᐊᔪᕈᓐᓃᖅᓴᑎᑕᐅᓂᕐᒧᑦ GREAT ᐱᓕᕆᔪᑎᒥ 
ᐋᖅᑭᒃᓱᐃᔪᑕᐅᓗᓂ ᐃᓅᖃᑎᒋᓂᒃ ᐃᑲᔪᕈᑕᐅᓗᓂ ᐱᔨᒃᓯᖅᑕᐅᕙᒃᑐᓄᑦ 
ᐃᖃᓇᐃᔭᖅᑎᑕᐅᓂᕐᒧᑦ.

ᐃᓄᓕᕆᔨᒃᑯᑦ, ᓄᓇᕗᑦ 
ᓯᓚᑦᑐᖅᓴᕐᕕᒃ; ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 45: 	ᕿᒥᕐᕈᓗᒋᑦ ᐃᖃᓇᐃᔭᑦ ᐃᓗᐊᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐊᒻᒪᓗ ᓄᓇᓕᑦ ᐃᒡᓗᓕᕆᔨᖏᓐᓂ ᖃᐅᔨᓴᖅᑕᐅᖁᓗᒋᑦ 
ᐋᖅᑭᒃᓯᑦᑎᐊᕈᓐᓇᕐᓂᖏᑦ ᐊᒻᒪᓗ ᐊᓯᔾᔨᖅᑕᖏᓐᓂᖏᑦ ᐊᑐᖅᑕᐅᔪᓂ 
ᐃᖃᓇᐃᔭᕐᓂᕐᒧᑦ ᐱᓕᕆᔪᑎᓕᐊᖑᓯᒪᔪᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᑮᓇᐅᔭᓕᕆᔨᒃᑯᑦ, ᐃᓄᓕᕆᔨᒃᑯᑦ, 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ

ᐱᓕᕆᒋᐊᕐᓂᖅ 46: 	ᖃᐅᔨᓴᕐᓗᒋᑦ ᐃᓚᒋᓕᐅᔾᔭᐅᔪᓐᓇᕋᔭᕐᒪᖔᑕ ᐱᓕᕆᔪᓐᓇᕐᓃᑦ ᐊᒻᒪᓗ 
ᐱᓕᕆᑦᑎᐊᕈᓐᓇᕐᓃᑦ ᐃᓕᓴᔪᑎᓄᐊᖃᓯᐅᑎᓗᒍ ᐃᖃᓇᐃᔭᖅᑎᑦᑎᓂᕐᒧᑦ 
ᐃᒡᓗᖃᒃᑎᑦᑎᓂᕐᒨᖓᔪᓄᑦ ᐃᖃᓇᐃᔮᓄᑦ.

ᐃᓕᓐᓂᐊᕐᓂᓕᕆᔨᒃᑯᑦ; 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᐃᓄᓕᕆᔨᒃᑯᑦ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ 
ᐃᓱᒪᒃᓴᖅᓯᐅᕈᑎᖃᑦᑎᐊᕐᓃᑦ
ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 47: 	ᖃᐅᔨᓇᓱᐊᕐᓗᒍ ᐱᓕᕆᑦᑎᐊᕐᓂᖅ ᐊᓯᐊᓂᓪᓗᓂ ᖃᐅᔨᒪᒋᐊᖅᓯᓂᖅ 
ᓇᔪᖅᑕᐅᖏᑦᑐᓂᒃ ᐃᒡᓗᓂᒃ ᐊᑐᕈᑕᐅᖁᓗᒍ ᑕᐃᒪᖖᒐᓕᒪᖅ 
ᓇᖑᑦᑎᖏᑦᑐᓂᒃ ᐃᒡᓗᓄᑦ ᐊᐅᓚᔪᑎᓂᒃ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᐱᓕᕆᒋᐊᕐᓂᖅ 48: 	ᕿᒥᕐᕈᓗᒍ ᐊᒻᒪᓗ ᐊᖑᒪᑎᓕᖅᑎᒋᐊᕐᓗᒍ ᖃᕋᑕᐅᔭᒃᑯᑦ ᐱᓕᕆᔪᑎ 
ᐋᖅᑭᐅᒪᑎᑦᑎᓂᕐᒧᑦ ᐃᖃᓇᐃᔮᖑᑎᑦᑎᔪᑎᑦ ᐱᐅᓂᖅᓴᐅᓕᖁᓗᒋᑦ 
ᓇᖑᑦᑎᖏᓪᓗᓂ ᐊᒻᒪᓗ ᐱᓕᕆᒋᐊᖅᓴᕋᐃᑦᑐᓐᓇᕐᓗᑎᒃ ᓄᓇᓕᑦ 
ᐃᒡᓗᓕᕆᔨᒃᑯᖏᑕ ᐃᖃᓇᐃᔭᕐᕕᖁᑎᖏᑦ.

 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ

ᐱᓕᕆᒋᐊᕐᓂᖅ 49: 	ᑲᔪᓯᓗᓂ ᐃᖃᓇᔭᕐᓂᕐᒥᒃ ᖃᐅᔨᒪᒋᐊᖅᓯᓗᓂ-ᓯᕿᖖᒍᔭᐅᔭᒃᑯᕐᓂᖓᓄᑦ 
ᐊᑐᐊᒐᕐᒥᒃ ᐊᒻᒪᓗ ᐃᑲᔪᖅᓱᐃᔪᓂᒃ ᒪᓕᒐᓕᐊᖑᓯᒪᔪᓂᒃ 
ᐱᔭᐅᓯᒪᔭᕆᐊᓕᖕᓂᑦ.

ᖁᓪᓕᖅ ᐆᒪᖁᑎᓕᕆᔨᒃᑯᑦ 
ᑎᒥᖁᑖ; ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, 
ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 
ᐃᖃᓇᐃᔭᕐᕕᖓ, 
ᐆᒻᒪᖁᑎᓕᕆᓂᕐᒧᑦ ᐊᐅᓚᑦᑎᑯᒃ

ᐱᓕᕆᒋᐊᕐᓂᖅ 50: 	ᐋᖅᑭᒃᓯᓗᓂ ᑕᒪᐃᑎᒍᑦ ᐱᓕᕆᓂᕐᒥᒃ ᐱᔭᐅᔪᑎᒋᒐᔭᖅᑕᖓᓂᑦ ᓄᑖᑉ 
ᐃᒡᓗᓕᐅᕐᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᑦᑎᐊᕈᑎᐅᑉ 
ᐱᔭᐅᖁᓗᒍ ᓄᑖᖅ ᐱᓕᕆᑦᑎᐊᕈᓐᓇᕈᑎ ᓈᒪᒃᑲᓗᐊᕐᒪᖓᑦ ᐃᓗᐊᓂ 
ᓄᓇᕗᑦ ᐊᑐᖅᑕᐅᒐᔭᕐᓂᖓ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ;  
ᐆᒻᒪᖁᑎᓕᕆᓂᕐᒧᑦ ᐊᐅᓚᑦᑎᑯᒃ; 
ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 
ᐃᖃᓇᐃᔭᕐᕕᖓ

ᐱᓕᕆᒋᐊᕐᓂᖅ 51: 	ᐱᓕᕆᖃᑎᒋᓗᒋᑦ ᑲᓇᑕᒥ ᖁᑦᑎᒃᑐᖅ ᐅᑭᐅᖅᑕᖅᑐᕐᒥ ᖃᐅᔨᓇᓱᐊᕐᕕᐅᑉ 
ᐱᓕᕆᕕᖓᓂᑦ (CHARS) ᐱᓕᕆᐊᖑᔪᓐᓇᑐᐃᓐᓇᕆᐊᓕᖕᓂ 
ᒥᑭᒡᓕᒋᐊᖅᓯᔪᑕᐅᓗᓂ ᐊᑭᖏᓐᓂᑦ ᐃᒡᓗᖃᒃᑎᑦᑎᓂᕐᒨᖓᔪᓂᒃ ᓄᓇᕗᒻᒥ.

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 
ᐃᖃᓇᐃᔭᕐᕕᖓ; ᑲᓇᑕᒥ 
ᖁᑦᑎᒃᑐᖅ ᐅᑭᐅᖅᑕᖅᑐᕐᒥ 
ᖃᐅᔨᓇᓱᐊᕐᕕᐅᑉ ᐱᓕᕆᕕᖓᓂᑦ

ᐱᓕᕆᒋᐊᕐᓂᖅ 52: 	ᐋᖅᑭᒃᓯᓗᓂ ᑐᓴᐅᒪᔪᑎᒃᓴᓂᒃ, ᖃᐅᔨᓇᓱᐊᕐᓂᕐᒥᒃ ᐊᒻᒪᓗ 
ᐱᒋᐊᕈᑎᓂᒃ ᑲᔪᒋᓕᖅᑎᑦᑎᒐᔭᖅᑐᓂᒃ ᐃᒡᓗᖃᒃᑎᑦᑎᓂᕐᒥᒃ ᓇᔪᒐᓖᑦ 
ᖃᐅᔨᒪᒋᐊᖅᓯᖁᓪᓗᒋᑦ, ᐸᖅᑭᒃᓯᓗᑎᒃ ᐊᒻᒪᓗ ᐋᖅᑭᐅᒪᑎᑦᑎᓗᑎᒃ 
ᐃᒡᓗᖃᒃᑎᑦᑎᔪᑎᓂᒃ ᐃᒡᓗᓂᒃ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; 
ᐆᒻᒪᖁᑎᓕᕆᓂᕐᒧᑦ ᐊᐅᓚᑦᑎᑯᒃ, 
ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ 
ᑐᖖᒐᕕᒃ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᓄᓇᓕᓕᕆᔨᓂᑦ ᑮᓇᐅᔭᖃᒃᑎᑦᑎᓂᖅ

ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 53: 	ᐋᖅᑭᒃᓯᓗᓂ ᐃᖃᓇᐃᔭᕐᓗᑎᒃ ᐱᓕᕆᖃᑎᒋᓂᑦ ᐃᓚᖃᕐᓗᑎᒃ 
ᓄᓇᓕᓕᕆᔨᒃᑯᓂᑦ ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ 
ᕿᒥᕐᕈᖁᓗᒋᑦ ᐃᒥᕐᒧᑦ ᑭᓈᕐᓗᖕᒧᓪᓗ ᐱᔨᑦᓯᕈᑎᓄᑦ ᐃᑲᔪᖅᐅᔪᑎᓄᑦ 
ᐱᓕᕆᔪᑎᓂᒃ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; 
ᐃᓕᓐᓂᐊᕐᓂᓕᕆᔨᒃᑯᑦ, 
ᖃᐅᔨᒪᒋᐊᖅᓯᓗᓂ-
ᓯᕿᖖᒍᔭᐅᔭᒃᑯᕐᓂᖓᓂᑦ

ᐱᓕᕆᒋᐊᕐᓂᖅ 54: 	ᐱᓕᕆᖃᑎᒋᓗᒋᑦ ᓄᓇᕗᑦ ᑲᑐᔾᔨᖃᑎᒋᖏᑦ ᓄᓇᓕᓕᕆᔨᕐᑯᓐᓂ 
(NAM) ᐋᖅᑭᒃᓱᐃᓂᕐᒥ ᐱᔨᑦᓯᕈᑎᑦ ᖃᓄᑎᒋᐅᓂᖏᓐᓂᑦ ᐱᓕᕆᔪᑎᑦ 
ᒪᓕᒃᓯᒪᖁᓗᒋᑦ ᐱᐅᓛᒃᑯᑦ ᐱᓕᕆᐊᖃᕐᓗᑎᒃ ᒥᑭᒡᓕᒋᐊᖅᓯᖁᓪᓗᒋᑦ 
ᐱᔨᑦᓯᕈᑎᑦ ᐱᔭᐅᑎᑕᐅᓂᖏᑕ ᐊᑭᖏᓐᓂᑦ.

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯᑦ; ᓄᓇᕗᑦ 
ᑲᑐᔾᔨᖃᑎᒋᖏᑦ ᓄᓇᓕᓕᕆᔨᒃᑯᑦ

ᐱᓕᕆᒋᐊᕐᓂᖅ 55: 	ᐋᖅᑭᒃᓯᓗᓂ ᐃᑭᐊᕿᕕᖕᒥᑦ-ᑐᖖᒐᕕᓕᖕᒥᑦ ᓈᓴᖅᑕᐅᓂᖏᓐᓄᑦ ᐃᒡᓗᐃᑦ 
ᓄᓇᓕᒃᑎᒍ ᐱᕕᖃᒃᑎᑕᐅᖁᓗᒋᑦ ᐱᓕᕆᕖᑦ ᓇᓗᓇᐃᖅᓯᖁᓗᒋᑦ 
ᐱᓕᕆᒋᐊᕐᕕᒃᓴᓂᒃ ᐱᔾᔪᑎᖃᓕᖅᑎᑦᑎᑲᓐᓂᕐᓗᓂᒃ ᐃᒡᓗᓂᒃ 
ᐊᖑᒪᑎᓕᖁᓗᒋᑦ ᐊᔾᔨᒌᖏᓂᖏᓄᑦ ᐃᒡᓗᖃᒃᑎᑦᑎᓂᕐᒧᑦ 
ᐱᔭᐅᔭᕆᐊᓕᖕᓂᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᒃᑎᒃᑯ; ᑮᓇᐅᔭᓕᕆᔨᒃᑯᑦ, 
ᐃᓘᓇᑎᒃ ᐱᓕᕆᕕᑦ

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ 4: ᐅᓄᖅᓯᒋᐊᕐᓗᒋᑦ 
ᐊᑐᕈᒫᕐᓂᐊᖅᑐᓕᐅᕈᑎᑦ 
ᐃᒡᓗᖃᒃᑎᑦᑎᓂᕐᒥ
ᐊᑐᕐᓂᖃᑦᑎᐊᖅᑐᑦ ᐋᖅᑭᒍᑎᑦ ᓄᓇᕗᑉ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᓇᓱᒋᐊᓕᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ ᐊᒃᓱᑲᓪᓛᓗᒃ 
ᑮᓇᐅᔭᑎᒍ ᐊᑐᕈᒪᕐᓂᐊᖅᑐᓕᐅᕈᑕᐅᔭᕆᐊᖃᕐᓗᑎᒃ ᐊᒻᒪᓗ ᐃᑲᔪᕈᑕᐅᓗᑎᒃ ᐊᒻᒪᓗ ᐱᓕᕆᖃᑎᒋᒍᑕᐅᓗᑎᒃ ᐅᓄᖅᑐᓄᑦ 
ᐱᓕᕆᖃᑎᒋᓄᑦ, ᐱᖃᓯᐅᑎᓪᓗᒋᑦ ᒐᕙᒪᒃᑐᖃᒃᑯᑦ, ᐃᓄᐃᑦ ᐃᖃᓇᐃᔭᕐᕕᖁᑎᖏᑦ, ᒐᕙᒪᐅᖏᑦᑐᑦ ᐃᖃᓇᐃᔭᕕᖁᑎᖏᑦ ᐊᒻᒪᓗ 
ᓇᖕᒥᓂᖅᓱᖅᑐᑦ ᓇᖕᒥᓂᖁᑎᓖᑦ. ᐃᓚᐅᖏᑉᐸᑦ ᐊᒃᓲᓂᖅᓴᖅ ᐊᑐᕈᒫᕐᓂᐊᖅᑐᓕᐅᕐᓂᖅ, ᐃᒡᓗᖃᒃᑎᑦᑎᓂᕐᒧᑦ ᖃᓄᐃᓕᖓᓂᐅᔪᖅ 
ᓄᓇᕗᒻᒥ ᓱᕐᕋᔾᔮᖏᒪᑦ ᐊᒃᓱᕈᕐᓇᖅᓯᓂᖓ.

ᐊᖏᒡᓕᒋᐊᖅᓯᓂᖅ ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᐃᒡᓗᖃᒃᑎᑦᑎᔪᑎᓂ ᒪᓕᑐᐃᓐᓇᕐᓂᐊᕐᒪᑦ ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᔪᓐᓇᕐᓂᖓᓂᑦ 
ᐊᐅᓚᑕᐅᓗᓂ ᐊᐃᕙᔪᑎᖃᕐᓂᕐᒥᒃ ᐱᓕᕆᖃᑎᒋᔭᒥᓄᑦ ᐊᖏᒡᓕᒋᐊᖅᑕᐅᖁᓗᒍ ᐊᑐᕈᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᔪᑎᓂ 
ᐊᒪᓗ ᑕᒪᒃᑯᓄᖖᒐᖓᔪᓂ ᐋᖅᑭᒃᓱᖅᓯᒪᔪᑎᓄᑦ ᒐᕙᒪᑐᖃᒃᑯᓐᓃᖓᖅᑐᓂᒃ. ᐱᔭᐅᔪᓐᓇᖅᑐᖅ ᐊᒻᒪᓗ ᑕᒪᒃᑮᔪᖅ ᐊᑯᓂ-ᑕᐅᕗᖓᑐᖃᒃ 
ᐱᓕᕆᒋᐊᕈᑎᑦ ᓄᓇᕗᑦ ᐃᒡᓗᖃᒃᑎᑦᑎᓂᕐᒧᑦ ᐱᓕᕆᐊᖑᓇᓱᒍᐊᓕᑦ ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ ᐱᓕᕆᖃᒋᓗᑎᒃ ᒐᕙᒪᒃᑯᑦ 
ᐱᓕᕆᖃᑕᐅᓗᑎᒃ ᐊᒻᒪᓗ ᐊᒃᓱᑲᓪᓚᓗᒃ ᐊᑐᕈᒪᕐᓂᐊᖅᑐᓕᐅᕐᓂᖅ ᐱᓕᕆᔪᑕᐅᓗᓂ ᐃᓘᓐᓇᓕᒫᖓᓂᑦ ᑲᔪᓯᖃᑎᒋᒡᓗᓂ 
ᐃᒡᓗᖃᒃᑎᑦᑎᓂᒃᑯᑦ. 

ᐱᔪᒥᓇᕆᔭᐅᔪᖅ ᐱᔭᕆᒃᓯᔪᑎ:

•	 ᐊᖏᒡᓕᒋᐊᖅᓯᓂᖅ ᐱᓕᕆᖃᑎᒋᒡᓂᕐᒥᒃ ᐃᓗᐊᓂ ᓄᓇᕗᑦ ᒐᕙᒪᒃᑯᑦ ᓄᐊᑦᑎᓂᕐᒥ, ᑐᓴᐅᒪᔪᑎᒃᓴᓕᐅᕐᓂᕐᒥ ᐊᒻᒪᓗ ᖃᐅᔨᓴᖅᓯᓂᕐᒥᒃ 
ᐊᑐᖅᑕᐅᔪᓂᒃ ᖃᐅᔨᒪᔪᑎᒃᓴᓂᒃ ᓯᕗᓕᖅᓯᓂᐊᕐᒪᑦ ᓴᖖᒋᓂᖅᓴᒥᒃ ᐱᓕᕆᐊᖁᑎᒥᒃ ᐱᓯᒪᔭᐅᔪᒥᒃ ᐊᖏᒡᓕᒋᐊᖅᓯᓂᐊᕐᒪᑦ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᒃ ᐃᒡᓗᖃᒃᑎᑦᑎᔪᑎᓂ. 

•	 ᐊᐅᓚᑦᑎᓗᓂ ᑐᒃᓯᕋᐅᑎᓂᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᒃᑎᑦᑎᔪᑎᓂᒃ ᐱᔨᕆᒋᐊᕈᑕᐅᓂᐊᕐᓗᑎᒃ ᓄᓇᕗᑉ ᐱᓕᕆᕕᐅᖃᑎᒋᑦ 
ᐋᖅᑭᒃᓱᖅᓯᒪᓂᖏᓄᑦ ᐊᒻᒪᓗ ᐃᒡᓗᖃᒃᑎᑦᑎᔪᑎᑦ ᐱᔭᐅᔭᕆᐊᖃᕐᓂᖕᓄᑦ.

•	 ᐊᒃᓲᓂᖅᓴᖅ ᐊᐅᓚᑦᑎᓗᓂ ᐃᖃᓇᐃᔭᕕᒋᔭᒥᓂ ᒪᑯᓇᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ, ᒐᕙᒪᓕᕆᔨᒃᑯᓂ ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂ, ᐊᒻᒪᓗ ᓯᓚᑖᓂ ᓄᓇᕗᑦ ᑐᖖᒐᕕᒃᑯᓐᓂ ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᔪᑎᖃᕐᓂᐊᕐᒪᑕ 
ᐊᖏᒡᓕᒋᐊᓂᖏᑦ ᐊᑐᕈᒫᕐᓂᐊᖅᑐᓕᐅᕐᓂᑦ ᐃᒡᓗᖃᒃᑎᑦᑎᔪᑎᓂ. 

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐋᖅᑭᒃᓱᐃᓂᖅ ᓴᙱᔪᒥᒃ ᐱᓕᕆᖁᑎᓂ ᑲᒪᒋᔭᐅᔪᓂ 

ᐊᖏᒡᓕᒋᐊᖅᓯᓂᖅ ᓄᓇᕗᑦ ᐃᒡᓗᖃᒃᑎᑦᑎᔪᑎᖏᑕ ᐊᑐᐃᓇᐅᑎᑦᑎᕕᖓᓂᒃ ᐃᒪᓐᓇᐅᔭᕆᐊᖃᒃᑎᑦᑎᓂᐊᕐᒪᑦ ᐃᓚᒃᑲᓐᓂᕐᓗᒋᑦ 
ᐊᑭᑐᔫᑎᓄᑦ ᐊᑐᕈᒫᕐᓂᐊᖅᑐᓕᐅᕐᓃᑦ ᐊᑕᖅᑕᐅᓪᓗᐊᑕᓱᑎᒍ. ᕿᒥᕐᕈᓗᒋᑦ ᓴᖅᑭᑕᐅᓯᒪᔪᑦ ᐱᔭᐅᔭᕆᐊᓕᑦ (ᐃᒡᓗᖃᒃᑎᑦᑎᓂᕐᒧᑦ 
ᐃᒡᓗᓕᐅᕈᑎᑦ, ᐋᖅᑭᐅᒪᑎᑦᑎᔪᑎᑦ, ᐊᒻᒪᓗ ᑐᕌᖓᔪᑦ ᐋᖅᑭᒃᓱᖅᓯᒪᔪᑎᓄᑦ) ᐊᒻᒪᓗ ᑮᓇᐅᔭᑎᒍ ᐱᓕᕆᔪᑎᒃᓴᐃᑦ ᐊᑐᐃᓐᓇᐅᔪ 
ᐱᔭᐅᔪᓐᓇᖁᓗᒋᑦ ᑕᒪᒃᑯᐊ ᐱᔭᐅᔭᕆᐊᓕᒃ ᐱᑕᖃᕆᐊᖃᕐᒪᑕ ᐃᑲᔪᕈᑕᐅᖁᓗᒍ ᐊᐅᓚᑦᑎᓂᖅ ᐊᐃᕙᓂᕐᒧᑦ ᐊᖏᒡᓕᒋᐊᖅᓯᔪᐅᖁᓗᒍ 
ᐊᑐᕈᒫᕐᓂᐊᖅᑐᓕᐅᕐᓂᕐᒥᑦ ᐃᒡᓗᖃᒃᑎᑦᑎᓂᕐᒧᑦ ᐊᒻᒪᓗ ᑐᕌᖓᔪᓂᒃ ᐋᖅᑭᒃᓱᖅᓯᒪᔪᑎᓄᑦ ᐅᑯᓇᖔᕐᓗᑎᒃ ᒐᕙᒪᑐᖃᒃᑯᓐᓃᖓᓗᑎᒃ. 

ᐋᖅᑭᒃᓱᐃᓂᖅ ᓴᖖᒋᔪᐊᓗᖕᒥᑦ ᐊᒻᒪᓗ ᐃᓚᒋᓕᐅᑎᓯᒪᓗᓂ ᐱᓕᕆᐊᖁᑎᑉ ᐋᖅᑭᒃᓱᖅᓯᒪᓂᖓᓄᑦ ᐊᑐᕈᒫᕐᓂᐊᖅᑐᓕᐅᕈᑕᐅᓗᓂ 
ᓇᓗᓇᐃᖅᓯᔭᕆᐊᖃᕐᒥᖕᒪᑦ ᐃᑲᔪᕈᑎᖓᓂᑦ ᐊᑐᕈᒫᕐᓂᐊᖅᑐᓕᐅᕐᓂᐅᑉ ᐊᒻᒪᓗ ᓴᕿᑎᑦᑎᓗᓂ ᖃᐅᔨᒪᔪᑎᒃᓴᒥᒃ ᑕᒪᒃᑯᐊ ᐃᓅᖃᑎᒋᓂᒃ 
ᐃᒡᓗᖃᒃᑎᑦᑎᔪᑎᑦ ᐃᒡᓗᓕᐊᖑᔪᑎᖏᑦ ᐃᑲᔪᕐᓂᖃᕐᓂᖏᓐᓂᑦ ᐃᓅᖃᑎᒋᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒧ.

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ

ᑎᑭᑕᐅᔪᒪᔪᖅ 4: ᐅᓄᖅᓯᒋᐊᕐᓗᒋᑦ ᐊᑐᕈᒫᕐᓂᐊᖅᑐᓕᐅᕈᑎᑦ 
ᐃᒡᓗᖃᒃᑎᑦᑎᓂᕐᒥ

ᐱᓪᓗᐊᑕᐅᔪᑦ ᐋᖅᑭᒃᑕᐅᔭᕆᐊᓕᑦ: ᐋᖅᑭᒃᓱᐃᓂᖅ ᓴᙱᔪᒥᒃ ᐱᓕᕆᖁᑎᓂ 
ᑲᒪᒋᔭᐅᔪᓂ

ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 56: 	ᐋᖅᑭᒃᓯᓗᓂ ᖃᐅᔨᒪᔪᑎᓂᒃ-ᑐᖖᒐᕕᖃᓗᓂ ᓴᓇᓯᒪᓂᕐᒧᑦ 
ᐋᖅᑭᒃᓱᖅᓯᒪᓂᕐᒥᒃ ᐃᑲᔪᕈᑕᐅᖁᓗᒍ ᓴᖅᑭᑎᑕᐅᓂᖓᓂ 
ᐱᓕᕆᐊᖁᑎ ᐋᖅᑭᒃᓯᒪᓂᖓᓄᑦ ᐊᖏᓂᖅᓴᐅᖁᓗᒍ 
ᐊᑐᒫᕐᓂᐊᖅᑐᓕᐅᕐᓂᖅ ᐃᒡᓗᖃᒃᑎᑦᑎᔪᙱᓂ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 
ᒐᕙᒪᓕᕆᔨᒃᑯᑦ; ᑮᓇᐅᔭᓕᕆᔨᒃᑯᑦ, 
ᐃᓄᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ

ᐱᓕᕆᒋᐊᕐᓂᖅ 57: 	ᐋᖅᑭᒃᓯᓗᓂ ᐱᓕᕆᐊᖁᑎᑦ ᐋᖅᑭᒃᓱᖅᓯᒪᓂᖏᓐᓂᒃ 
ᓄᑖᕈᕆᐊᖅᑕᐅᖁᓗᒋᑦ ᐊᑯᓂ-ᑕᐅᕗᖓᑐᖃᒃ 
ᒐᕙᒪᑐᖃᒃᑯᓂ ᐊᑐᕈᒫᕐᓂᐊᖅᑐᓕᐅᕐᓂᖅ 
ᐃᒡᓗᖃᒃᑎᑦᑎᓂᕐᒥ ᐊᒻᒪᓗ ᐋᖅᑭᒃᓱᖅᓯᒪᔪᑎᓂ.

ᑮᓇᐅᔭᓕᕆᔨᒃᑯᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ; ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ, ᒐᕙᒪᓕᕆᔨᒃᑯᑦ

ᐱᓕᕆᒋᐊᕐᓂᖅ 58: 	ᖃᐅᔨᓇᓱᐊᕐᓗᒍ ᐊᑐᕐᓂᖃᑦᑎᐊᕈᓐᓇᕐᒪᖔᑦ 
ᐊᒻᒪᓗ ᑲᔪᓯᑎᑕᒃᓴᐅᖕᒪᖓᑦ ᐱᔭᐅᖔᕈᓐᓇᕐᓂᖓ 
ᑮᓇᐅᔭᖃᒃᑎᑦᑎᓂᕐᒧᑦ ᓇᓖᕋᒃᑕᐅᔪᓐᓇᖅᑐᑦ 
ᐃᓚᒃᑲᓐᓂᖏᓄᑦ ᐃᒡᓗᖃᒃᑎᑦᑎᓂᒧᑦ 
ᐊᑐᐃᓐᓇᐅᑎᑦᑎᕕᖕᒥ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; ᐃᓄᓕᕆᔨᒃᑯᑦ, 
ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ

ᕿᒥᕐᕈᓂᖅ ᐊᒻᒪᓗ ᓵᑕᒃᓴᐅᔪᓐᓇᕐᓂᖅ

ᐱᓕᕆᒋᐊᕈᑎ ᓯᕗᓕᖅᓯᔪᖅ ᐱᓕᕆᕕᒃ

ᐱᓕᕆᒋᐊᕐᓂᖅ 59: 	ᐱᔭᐅᖁᓗᒍ ᐃᓚᒋᓕᐅᔾᔨᓂᖅ ᐃᓄᐃᑦ 
ᖃᐅᔨᒪᔭᑐᖃᖏᑕ ᓴᓇᓯᒪᓂᒃᓴᖓᓄᑦ ᐋᖅᑭᒃᓱᖅᓯᒪᓂᖓ 
ᐊᑐᓕᖅᑎᑕᐅᓂᖓ.

ᐃᓘᓇᑎᒃ ᐱᓕᕆᕕᑦ; ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ, ᐃᓕᖅᑯᓯᓕᕆᔨᒃᑯᑦ

ᐱᓕᕆᒋᐊᕐᓂᖅ 60: 	ᓵᑕᒃᓴᐅᔪᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ; ᐃᓘᓇᑎᒃ 
ᐱᓕᕆᕕᑦ

ᓯᕗᓪᓕᖅᐹᒥ ᑎᓴᒪᐅᓕᖅᒪᓂᖏᓐᓂ ᐊᑐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᐊᕐᒪᑕ 
ᐱᓕᕆᕕᐅᖃᑎᒋᓂ ᑲᑎᒪᓯᓐᓈᕈᑎᒥᒃ ᖃᐅᔨᓇᓱᐊᖅᑕᐅᖁᓗᒍ ᐃᓘᓐᓇᓕᒫᖓᑕ ᐱᔭᕆᒃᑕᐅᓂᖓ ᓴᓇᓯᒪᓂᒃᓴᖓᑕ 
ᑎᑎᕋᐅᔭᖅᓯᓂᖓ ᑕᐃᒃᓱᒧᖓ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ, ᐊᒻᒪᓗ ᓇᓗᓇᐃᕐᓗᒋᑦ ᐱᓕᕆᓂᑦ ᑭᖑᓂᖓᓂ ᐊᕐᕌᒍᒧᑦ. 
ᓴᖅᑭᔪᑎᖏᑦ ᑎᑎᕋᒃᑕᐅᓯᒪᓂᐊᖅᐳᑦ ᓴᓇᓯᒪᓂᒃᓴᖓᑕ ᑎᑎᕋᐅᔭᖅᓯᒪᓂᖓ ᐱᓕᕆᒋᐊᕈᑎᒃᓴᒥ ᐃᒡᓗᖃᒃᑎᑦᑎᔪᑎᒧᑦ 
ᐱᓕᕆᓂᐅᔪᓄᑦ ᑐᓴᖅᑎᑕᐅᖁᓗᒋᑦ ᐱᓕᕆᕕᑦ ᐱᓕᕆᐊᖑᔪᒪᔪᓄᑦ ᐸᕐᓇᒍᑎᓂᒃ.

ᐊᕐᕌᒍᑕᒪᑦ ᖃᓄᐃᓕᖓᓕᕐᓂᑦ ᐃᒡᓗᖃᒃᑎᑦᑎᓂᕐᒥᒃ ᐅᓂᒃᑳᖅᓯᒪᔪᑦ ᐅᖃᓪᓚᐅᑕᐅᖁᔭᐅᓕᖅᓂᐊᖅᐳᖅ ᐅᑭᐊᒃᓴᒥ ᒪᓕᒐᓕᐅᕐᓂᕐᒥ 
ᒪᓕᒐᓕᐅᕐᕕᖕᒥ ᐊᒻᒪᓗ ᐱᖃᓯᐅᔾᔨᓂᐊᕐᓗᓂ ᖃᐅᔨᓇᓱᐊᖅᓯᓂᕐᒥᒃ ᐱᔭᕆᒃᑕᐅᔪᑎᖓᓂᑦ, ᐊᒻᒪᓗ ᐸᕐᓇᒃᑕᐅᓯᒪᓂᑦ 
ᐱᓕᕿᔪᑎᐅᓂᐊᖅᑐᑦ ᒪᑯᓄᖓ ᑮᓇᐅᔭᕆᓐᓇᐅᑉ ᐊᕐᕌᒍᖓᓄᑦ.

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᐃᓄᓕᕆᔨᒃᑯᑦ, ᐊᒻᒪᓗ ᓄᓇᕗᑦ ᑐᖖᒐᕕᒃᑯᑦ ᖃᐅᔨᓴᖅᓯᐊᕐᒪᑕ ᐱᔭᐅᔪᓐᓇᑐᐃᓐᓇᕆᐊᓕᐅᑉ 
ᐱᖃᓯᐅᑎᔭᐅᔪᓄᑦ ᓴᓇᓯᒪᓂᒃᓴᖓᑕ ᑎᑎᕋᐅᔭᖅᓯᒪᓂᖓ ᐱᓕᕆᒋᐊᕈᑕᐅᓂᖓᓄᑦ ᐅᓂᒃᑳᕈᑎ ᑕᐃᒪᓐᓇ 
ᐱᓕᕆᐊᖑᔭᕆᐊᖃᕐᓂᖓᓄᑦ ᐱᓕᕆᐊᒃᓴᐅᑉ ᐊᔪᖅᓴᕐᓂᕐᒥᒃ ᒥᑭᒡᓕᒋᐊᖅᓯᔪᑎᒥᒃ ᐊᐅᓚᑦᑎᔨᖃᖏᓗᑎᒃ ᑲᑎᒪᔪᑎᒃᓴᒥᒃ, 
ᐃᓚᒋᔭᐅᓗᑎᒃ ᐱᔭᐅᔪᓐᓇᑐᐃᓐᓇᕆᐊᓕᑦ ᖃᐅᔨᔭᐅᓇᓱᐊᕐᓗᓂ ᐊᕐᕌᒍᑕᒪᑦ ᖃᓄᐃᓕᖓᓕᕐᓂᖓ ᐃᒡᓗᖃᒃᑎᑦᑎᓂᕐᒧᑦ 
ᐅᓂᒃᑳᓕᐊᖑᓯᒪᔪᖅ ᐊᔪᖅᓴᓗᐊᕐᓂᕐᒧᑦ ᒥᑭᒡᓕᒋᐊᖅᓯᔪᑎᒧᑦ ᐊᕐᕌᒍᑕᒪᑦ ᐅᓂᒃᑳᓕᐊᓂ.






